
Ma sha Allah.  

Godiya ta tabbata ga Allah maɗaukakin Sarki me kowa me komai.

Ya Allah yadda na fara lafiya ka bani ikon kammala shi lafiya kuskuren da ke ciki ka yafe min.

(Gaisuwa nake ga Masoyana *INDO CE* Kullum ku na raina kuma ƙara ƙaunarku nake,  Zaku ga na cire INDO CE na saka A.A  Sabuwar inkiyata kenan😻)

Bismillahirrahmanirrahim

Ruwa me ƙarfin gaske da Iska me matuƙar tasiri Gami da tsawa me matuƙar kaɗa dukkan halittun da ke wannan yankin, a cikin wani dare wanda ya kasance me matuƙar duhu, Walƙiyar da Gagarumin hadarin dake Ruwan ya ke yi ce kawai  ta ke haska sararin samaniya,   dare ne me cike da firgitarwa tin daga kan Mutane har zuwa halittu Daban-daban  wanda hakan ya sa wasu su na ta barin Sheƙarsu  domin neman tsira.

Hanƙoro gami da Wani ƙugi babban Tafkin Ruwa ya ke yi, yadda yake kantsamewa ya na rimi kamar fusata za ta sa ya fito ya cinye ƙasar  hakan   kaɗai ya isa karyar da Zuciyar Ɗan Adam.

Duk wannan yanayin bai sa ta tsorata ba sannan ba ta fasa yin abin da ya kawota gurin ba.

Ruwan sama ya na dukanta yayin da na ƙasa ke ƙoƙarin haɗiyeta amma  hakan bai sa guiwarta ta sare ba, ta na tsaye cokam a gaban Tafkin ta zuba masa idanu kamar me yi masa kallon ƙarshe, ta kwashi lokaci me tsayi kafin ta ja dogon Numfashi sannan ta fara magana.

"Ya Allah ka fini sanin abin da ke ɓoye a cikin Zuciyata kuma ka fini sanin abin da zai faru da wanda ya faru, Yaa Ubangijin sammai da ƙassai kai ne wanda kai mana Ni'ima da kowace irin kyauta, kai ne  Ka saukar da wannan ruwa daga sama sabi da ƙarfin Izzarka Ya Allah,   Ina roƙo gareka  ka sa yadda wannan Akwati ta  tafi   ta tafi da dukkan IZZA da SARAUTA  da JIN KAI na wannan Masarauta me cike da abubuwa da yawa, Ya Allah ka sa Tafiyarta  ta kawo  Alkairi  a tare da ni da duk wanda Akwatin ta shafa, kuma ina roƙonka ka kare min ita da dukkan wani haɗari ko na Mutum ko na wata halittar ko da kuwa na Ruwan da Akwatin ta ke akansa ne."

ta na kaiwa nan ta fara Ambaton sunan Allah cikin rintse ido numfashinta ya na ƙoƙarin barin gangar jikinta, har sai da ta kai ƙasa ba Alamar numfashi a tare da ita  sannan bakinta ya dena Ambaton Allah.

Tsaye take a bakin Taga da ke a sama ta na kallon Mutanen da ke hidimominsu a ƙasan, Tunani me zurfi Zuciyarta ta tafi yi hakan ya sa ba ta ji shigowar Mai-Martaba ba.

"Sarauniya Ameenaa" shine abinda bakinsa  ya furta cikin girmamawa.

Juyowa ta yi ta zuba masa Jaruman idanunta kafin ta ce "Salam-alaik Sarki Zunnur."   jinjina kai ya yi alamar ya Amsa. ta keɓe ta kusa da shi ta wuce cikin takunta irin na Giwar Mata.

"Da Alamun fushi akan fuskar me Babban Ɗaki"  ya faɗa tare da tsirawa bayanta ido.

Cak ta tsaya kafin ta ce "Tabbas Ina cikin rashin jin daɗi kasancewar Gimbiya ba ta cikin farin ciki, ko Abinci ba ta tsayawa ta ci."

"Ni ma ba na jin daɗin hakan, amma ba yadda za'ai da ita.

"Ya kamata ka gane Muhimmancin Amira domin kuwa a Mata ba mu da tamkarta, ka sani ita kaɗai ce Jarumar Gimbiyar da Masarautar Moomin ta  Mallaka, akan me ba za ka dinga jiɓantar lamarinta ba, shin ka na mantawa ne kai ne Mahaifinta?"

"A'a, Ban taɓa mantawa ba, tuba na ke ya Ke Sarauniya Ameenaa, sai dai Gimbiya ta na da taurin kai da kuma jijji da kai, ni kuma hankalina ba ya ɗaukar wannan, ina da Izzar da zan iya sa wa a cire mata wuya idan ta kuskure min.

Cikin tsananin ɓacin rai ta ɗago hannu da nufin sharta masa Mari amma sai ta fasa sabi da tuna wani abu da ta yi.

cike da Zarra ta ce "Ba kasancewarka Sarki ce ta sa ba zan mareka ba, kai ɗin Mijina ne, Lallai ka gyara kuskurenka kafin ka yi tuntuɓe da Hukuncina."

ta na gama faɗen haka ta ɗan ɗage Doguwar rigarta ta ci gaba da tafiya.  Ya raka bayanta da ido cikin mamakin yadda akai shi ya zama Shugaban Mutane ita kuma ta zama Shugabarsa.

Masarautar Munwaz.

Cikin Takunsa irin na cikakkun Jaruman da su ka  ga yau su ka ga Jiya kuma su ke sa ran ganin baɗin-baɗaɗa  ya shigo Turakarsa wadda ta sha Adon Zinare kala-kala har da na gumaka.  zabgegiyar Takobin da ke hannunsa ya ajiye a mazauninta kafin ya juya da nufin ci gaba da tafiya don hutawa.

"Rai nawa ka kashe da Takobinka a yau?"

Rubaina ce ta jefo masa tambayar  bayan ta tsirawa Takobin Ido.

Kallonta ya shiga yi kafin ya kauda kai gami da cewa "Waɗanda Hukuncin kisa ya dace da su."

"Na sani,   Sarki Zamwaal ya na kiranka"

"Aikin me Hadimanki su ke yi da za ki taso da kanki?"

ta ɗan murmusa kafin ta ce "Uhmm ina son ganinka ne, kuma ka riga ka sani ba na son na ga wata mace ta doshi inda ka ke."

Ido ya tsira mata  kafin ya taka da nufin yin gaba ta yi saurin shiga gabansa  tare da cewa "Wuce ni za ka yi?"

"Ina son rage yawan kayan jikina ne, kuma kinsan yanzu lokacinki gareni ki maida Saƙon kirana da Sarki ya ke yi zuwa ba zan zo ba"

murmushi ta yi kafin ta yi taku biyu cikin zallar jin kai, kamar wadda aka tilastawa yin magana ta ce "Duk matsayin lokacina bai kai na Mahaifinka ba, ka je ka ji me ya ke so gareka."

Da ido ya amsa mata sannan ya yi hanyar fita ba tare da ya ce komai ba, ta bi bayansa  ta na murmushi sabi da shaukin Sonsa da  ya ke ƙara ruɗarta.

"Akhi"?  Yarima Rooh ya kira sunan ɗan uwansa cikin sigar tambaya kamar yadda ya saba.

cike da kulawa Farin Matashin da ke kan farin Doki ya kalli Ƙanin nasa don jin abin da zai faɗa.

sanin ba amsawa zai yi da baki ba ya sa Yarima Rooh  ya ci gaba da magana, "Ka ce Tsere za mu yi zuwa cikin Masarauta kuma kasan ba zan iya ba."

Tattausan murmushi ya saki wanda ya ƙara fito da ainahin kyawunsa cikin sanyi ya buɗe fararen haƙoransa ya yi magana fuskarsa ɗauke da murmushi  "Akhi Rooh ko ba za ka iya ba sai ka yi, daga  bakin wancan Tafkin za mu fara"

Yarima Rooh ya zaro ido a tsorace ya ce "Kasan dai Dokin nan ban iya sarrafa shi sosai ba tin da ba nawa bane, ka bari mu je gida sai mu dawo"

"Zan baka wannan"

"A'a gaskiya ai Dokin Jarumi sai Jarumi kawai dai mu tafi a hankalin"

tsayawa ya yi cak kafin ya dire daga kan dokin cikin maganarsa me ɗauke da izza ya ce  "za ka karɓa ne ? " kamar zai yi kuka ya ce "Irin halinka dokin nan gareshi akwai gardama da kafewa akan ra'ayi ɗaya don haka gwara wannan ɗin, amma da sharaɗi,   ni zan fara yin gaba sai na yi nisa sai ka tawo" 

Yarima Salaah bai ce komai ba sai ci gaba da shafa Dokinsa da ya yi.

Yarima Rooh  ya sauke ajiyar Zuciya kafin ya gyara zamansa ya tattaro duka Jarumtarsa sannan ya ce "Akhi sai mun haɗu a Turakar Sarki "  da murmushi kawai Yarima ya bi shi don kuwa ya san halin kayansa.

Sai da ya yi nisan da ba ya iya hango shi sannan ya koma kan Dokin nasa cikin ƙwarewa ya ɗau hanya.

A matuƙar Gajiye Yarima Rooh  ya isa  Cikin Masarauta ya haɗa gumi ga wata muguwar ƙishirruwa da ya ke ji  sai Numfarfashi ya ke yi.

Ya na sauka daga kan Dokin ya ji an cafki Dokin  gami da yi masa magana. Zaro idanu ya yi kamar za su faɗo ƙasa  cikin disasshiyar murya ya ce "Akhi!  wai shin kai Aljani ne?"

Girgiza kai Yarima ya yi alamar a'a

kamar Yarima Roooh  zai yi kuka ya ce "kuma na ga ka rigani  Zuwa har ka huta kuma na ga kai ba ka gaji ba, kullum fa haka mu ke ni dai ba na taɓa yin Nasara, shi ya sa Ummi Ba ta sona ta fi Sonka"

riƙo hannunsa ya yi cike da kulawa ya ce "Ba wai ta na ƙin ka bane, a koda yaushe Muradinta ka zama Jarumi har ka fi ni Jarumta, ranar da ta ga hakan nasan za ka ga gata kala-kala a gurinta , nima ba wai finka Nasara ko wani abu na yi ba, ka dage ka zama Jarumi kawai , Gobe In sha Allah zan fita Farauta nasan za ka bi ni, ina so ka bani Mamaki."

Ƙasa ya yi da kai  baya son sare masa guiwa don haka bai musa ba, cikin sanyi ya ce "Akhi! me ya sa naga Kai Ummi ta fi sonka Abhi  kuma ya fi sona  duk da cewar kai Jarumi ne?"

Shafa kansa ya yi cikin sigar tausasawa ya ce "Akhi Roohh , kar ka tsawaita tambaya akan hakan, Duniya ma ta shaida akwai bambance-bambance na ra'ayi tsakanina da shi, tayuwu hakan ne ya sa kake ganin kamar ba ya sona, kamar yadda Ummi ba ta son ragontarka haka shima akwai abin da ba ya so daga gareni, sai dai ni kuma kaifi Ɗaya ne ."

Paid Book ne

Book 1   VIP 300 NOMARL 250  Idan Kati ne 300.

Book 2    VIP 300   Nomarl 250  Kati 300.

COMPLETE   1-2  500   

Don ƙarin bayani   09079885632

 Ayeesha Abdulkareem

*A.A*

[6/22, 8:13 PM] Salmaish Business Center C.E.O: *IDO HUƊU*

Free Page   

          Book 1 Ep 2

        *A.A ce*

ELEGANT ONLINE WRITER'S

Yarima  Rooh  ya rausayar da kai ba tare da ya yi magana ba.

Yarima Salahuddin Yana riƙe da hannunsa  su ka shiga ciki  Sashin Ummi su ka fara  zuwa Ta na zaune   hannunta ɗauke da Tuffa ta na ci, Hadimarta ta na gefenta ta na zuba mata surutu kamar yadda ta sa ba.

Yarima Rooh ya ce aikin kenan ita wannan ba'a raba ta  da magana.  ya yi maganar ya na kallon Yarima Salaah, shi kuwa bai ce komai ba ya wuce  kusa da Ummin ya gaishe ta cikin girmamawa kafin ya zauna kusa da ita, tuffar hannunta ya karɓa gami da ɗaukar wuƙa ya fara yankawa ƙananu ya na sa mata a baki.

Fuskarta ɗauke da murmushi ta ce "Salaah!  Me yasa ɗan uwanka bai iya komai ba bayan Magana da kuma Tambaya?"

marairaicewa ya yi  cikin sigar shagwaɓa ya ce "Ummi za ki karya Zuciyarsa in ki na haka."

Yarima Rooh ya zumɓuri baki ya gaisheta ciki ciki, ba yabo ba fallasa ta amsa masa,   bai jira wani abu ba ya nufi sashin da ya san zai samu Sarki a can don can ne zai sha iska.

Masarautar Moomin.

Cikin sauri  ta ke tafiya Hadima Halisa ta na biye da ita   duk inda ta shiga kowa durƙusawa yake kan guiwoyinsa   ya na miƙo mata gaisuwa, ba ta samu damar amsawa ba domin kuwa ba ta su take ba,  sai da ta dangana da turakarta ta zauna kan gadonta sannan ta zubawa Halisa ido don jin Labarin da ta ke tafe da shi.

Hadima Halisa ta gyara tsayuwarta gami da sauke ƴar ajiyar Zuciya sannan ta fara da cewa "Ya kasance Mutum me matuƙar jin kansa, sannan shi a gurinsa bai ɗauki kowane rai abu me muhimmanci ba bashi da burin da ya wuce ya kashe Mutum, kuskure kaɗan Mutum ya ke yi a Masarautar a kashe shi, kuma ya tsani Musulmi ko kaɗan ba ya ƙaunarsu, Kisan Rashin Imani ya ke yiwa Musulmi,  ya na da Mata Rubaina  itace wadda ta ke ƙara tunzura shi akan komai kuma ta ke sa shi ya na aikata abubuwa Marasa kyau,  ya na matuƙar Sonta, a Duniya ita kaɗai ya fi so kuma ya ke yi mata abin da ta so a lokacin da ta so,  Kaɗan daga cikin Labarin Jayden Ɗan Sarki Zamwal kenan."

Shiru ne ya biyo baya kafin Gimbiya Zaina ta Numfasa gami da sakin Murmushi, da hannu ta yi mata alamar ta tafi hakan ya sa Hadima Halisa ta yi saurin fita daga ɓangaren nata.

miƙewa ta yi ta ƙarasa wajen taga,  lumshe ido ta yi sabi da iska me daɗi da ta ziyarci numfashinta, cike da yaƙini ta ce "Zan zo gareka Jayden."

Daidai Lokacin Sarauniya Ameena  ta yi sallama a turakar,  ba tare da ta juyo ba ta amsa ta na Murmushi.

Sarauniya Ameena ta ce "Mai Martaba ya na kiranki."

Cikin sauri ta juyo gami da buɗe idanunta ta ce "Wai ni??"

"Ƙwarai da gaske.

"A gaya masa ina da uzuri yanzu.

Murmusawa Sarauniya Ameena ta yi kafin ta ce "Ya yi miki laifi,  to ki saurare shi ki ji ko ya na da abin cewa gareki?"

Ba tare da jan zancen ba ta jinjina kai sannan ta ce "Zan zo."

Da kai Sarauniya Ameena ta amsa sannan ta koma Turakar Mai Martaba Sarki Zunnur.

Sallama ta yi,  Sarauniya  Ameena da Sarauniya  Hakima  su ka amsa, Sarki Zunnur kuwa kallo kawai ya bita da shi.

sai da ta zauna sannan ta ce "Assalamu alaik Sarki Zunnur."

"Wa'alaikissalam Gimbiya Zaina"  ya mayar mata da amsa.  Shiru ne  ya biyo baya har na wani lokaci kafin Gimbiya Zaina ta miƙe cikin fushi za ta bar musu gurin, Sarki Zunnur ya dakatar da ita ta hanyar cewa "A ganina Mutum me hankali dan ya yi fushi  ba tare da an yi masa komai ba  ai  ba abin damun kai bane, Sarauniya Ameena ta damu akan na ji damuwarki   duk da wannan tunani nawa."

Shiru ta yi ta na nazarin maganarsa kafin ta yi ɗan murmushi na takaici, sai a lokacin ta juyo ta kallesu ɗaya-bayan-ɗaya  sannan ta ce, "Damuwata damuwata ce, wasu a cikinku ma idan na faɗeta hankalinku ba zai iya ɗauka ba."

"Ai ba ki faɗa ba bare ki tabbatar, uwar girman kai"  Sarauniya Hakima ta yi maganar cike da takaicin gaje mata Ƴa da Sarauniya Ameena ta yi, kamar ba ita ta haifi kayarta ba amma an fita iko da ita.

"Uhm har yanzu ban ji bakin da zai sa na faɗa ba"  ta yi maganar gami da takawa za ta fice.  cikin Sauri Sarki Zunnur ya ce "Gimbiya dukanmu mu na sauraronki ne, ban san ya akai ba ban san laifin me na yi miki ba ki ke fushi da ni."

"Kowa ma ina fushi da shi har ni kaina,  ba kai min komai ba kuma ba na fushi da kai, na tsinci kaina ne a cikin halin fushi da kowa sabi da na faɗa Tarkon SO me Matuƙar haɗari"

Sarauniya Hakima da Sarki Zunnur su ka yi kallon kallo  cikin tsananin mamakin kalmar da ta fito daga bakinta.

sai da Ya nisa sannan ya ce  "So? kamar me kenan? ko kuma in ce wa ki ke SO?"

Kai tsaye ta ce "JAYDEN  ɗa ga SARKI ZAMWAAL  Yariman Masarautar MUNWAAZ."

Ta yi maganar cike da karsashi babu alamar fargaba a tare da ita.

a matuƙar kiɗime Sarki Zunnur ya miƙe Zuciyarsa na dukan Dubu Malala , bakinsa har rawa ya ke wajen furta "Gimbiya? Jayden?? Munwaz???"

Komawa ya yi daɓar ya zauna wani mugun gumi na tsoro ya shiga karyo masa, cikin disashshiyar Murya ya ce "Ina fata ba a hayyacinki ki ka faɗa ba, da zarar kin dawo hayyacinki za ki janye Maganar."

"Abu Rayaan!!!"  ta kira sunansa   a matuƙar fusace.

"Dole zai yi tunanin ko ba kya lafiya Gimbiya, ki gafarce ni idan maganata ta ɓata miki rai"   Sarauniya Ameena ta faɗa gami da gyara zamanta.

Ko uffan Gimbiya ba ta ce ba sai binsu da ido da take yi, ganin yadda Sarauniya Hakima take zarya da kai-komo a gurin ya ƙara bata mamaki "Ashe duk jarumtar Moomin a baki take??" ta jefa musu Tambayar gami da tsare su da idanunta.

Sarauniya Hakima ta ce "Wa ya ɗaura Gurun da zai iya tinkarar ɗirkeken Kafirin nan? wa yake da Zarrar yaƙar  Azzalumar Masarautar nan Munwaaz, kin san adadin Jaruman da su ka shiga komarta  aka rasa su da Dukiyarsu da Jama'arsu kuwa?? anya ba ki fara hauka ba? ko dai ta baki wata guba me gusar da hankali ne??"

Cikin sauri ta ce "Ya Isa Ummu Rayan!!!   a gurina  jifan Ummu Zaina da Magana ya fi ɗaga Takobi a gaban Sarki Zamwaal haɗari, ba na so."

Sarauniya Hakima ta jinjina kai gami da kamo gefen rigarta ta fara firfita.

Sarki Zunnur zai yi magana ta dakatar da shi da cewa "Na riga na yanke hukunci, kuma zan je Munwaz domin in ga Abin da na ke Ƙauna."

ta na kaiwa nan ta fice daga turakar fuuuuuu.

Asalin tsorata Sarki Zunnur ya gama kaiwa, ba abin da tunaninsa ya ke tunawa sai Baya.

Munwaz.

"Findu!  Bani guri zan gana da Matata"  Yarima Jayden ya faɗa gami da kallon Mahaifiyarsa da ke Zaune kusa da Rubaina.

Findu ta murmusa kafin ta ce  "Ko me za kai ka yi mana ai ka saba."  a shagwaɓe Rubai ta ce "Findu ba fa daɗewa za mu yi ba."

Yarima Jayden ya ce "Ƙyaleta."  ƙarasawa ya yi ya kamo hannun Rubaina ya fara janta don komawa Ɓangarensu.

"Jarumi!" cak ya tsaya jin ta kira sunansa kamar yadda ta saba a lokacin da Duniyar ta ke mata daɗi.

Tasan ba lallai ya magantu ba hakan ya sa ta rungume shi kafin ta ce " Wai kasan cewa jiranka na ke yi dama?"

Kyawawan idanunsa ya zuba wa fuskarta kafin ya saki murmushi ya sumbaci goshinta, cilak ya ɗagata ya rungume ta a ƙirjinsa sannan ya ci gaba da tafiya.

Findu ta saki wani malalacin murmushi,

Kan tafkeken Gadonsu  ya direta ya zame da nufin  barin gurin ta yi saurin ƙanƙame shi cikin wata shu'umar  Murya  ta ce   "Kasance tare da ni Masoyi!!!."

Salon yadda tai maganar ma kaɗai abin a kalla ne ga kowane Namiji bare shi da ya ke jinta tamkar ZUCIYARSA, ya sake zuba mata narkakkun idanunsa  ya yin da ta ke ƙara sarrafa Zuciyarsa ta hanyar wani shagaltaccen Murmushi, bakinta ta kai daf da kunnensa  kafin ta ce "Ka ke kallona?  ba ka taɓa g..."  rufe bakin nata ya yi ta hanyar ɗora na shi a kai, ya ɗan tsotsi leɓenta  ya saki kafin ya ce  "Ba na gajiya da kallonki, ba na gajiya da komai naki."

hannunsa ya ɗora daidai ƙahon Zuciyarsa  kafin ya ce "Ke ce Zuciyar Jayden   kuma ke ce Ƙarfinsa idan babu ke gangar jiki ne kawai, Zuciya itace Rayuwar kowace Halitta, ki Kasance tare da ni har ranar da na bar Duniya  Rubainah!!!!!!"

Paid Book ne

Book 1   VIP 300 NOMARL 250  Idan Kati ne 300.

Book 2    VIP 300   Nomarl 250  Kati 300.

COMPLETE   1-2  500   

Don ƙarin bayani   09079885632 

Ayeesha Abdulkareem   

*AA*

[6/22, 8:13 PM] Salmaish Business Center C.E.O: *IDO HUƊU*

Free Page

            Book 1 Ep 3

 *A.A*

ELEGANT ONLINE WRITER'S

Shiru ne ya biyo baya kafin ta ɗan ture shi ta na murmushi ta ce "Ba na jin akwai ranar da za ka bar Duniya nima na  iya zaman cikinta,  Za ka sha ruwa?"

Har lokacin idanunsa su na kanta, sai da ta yi masa tambayar ruwa sannan ya kauda kai gami da murmusawa "Mantawa na ke da komai idan ina kallonki, Yanzu ba na buƙatarsa"  ya ƙarasa maganar gami da dawo da kallonsa gareta, ta ƙyalƙyale da dariya  hakan ya sa Yarima Jayden murmusawa   ganin yau ta na cikin farin ciki ya sa shima ransa yai fes.

Yarima Rooh

kallon Yarima Salah  ya ke yi cike da fargaba kafin ya ce "Akhi,  Ba zan iya gwada gasa da kai ba domin ba a ja da gwani."

Yarima Salah ya murmusa gami da sa tattausan hannunsa ya shafi gefen kumatun Yarima Rooh,   Maganarsa wadda ba kowa ya ke iya zama ya yiwa ba  ya fara yi cikin nutsuwar da Allah ya ni'imta shi da ita "Ba kowane Ɗan Adam ɗin da na ke rayuwa da shi ne ya san Muryata ba, amma Yarima Rooh kullum cikin saka ni magana ka ke, ba ka tausayina ne?"

Yarima Rooh  da ya saki baki ya na kallonsa ya ce "Kai ɗinnan sai Allah Yarima,  akan magana shine zan ji tausayinka? kuma ba ka gajiya a fagen Daga sai a Fagen Magana!  Girman kai ya yi muku yawa kai da Abhina  shi ya sa ba kwa jituwa,  to ni yanzu da ya zan iya gwabza karo da kai? gashi kuma ka ce ba a Keken-Doki zan je ba"

Yarima Salaah ya ce "Da fari ka iya Sarrafa Dokinka sannan ka iya sarrafa Takobinka sannan ka iya Sarrafa Kibiyarka,  amma ba za su sarrafu ba har sai ka iya sarrafa Zuciyarka, yanayin gudunta yanayin Gudun Dokinka, yanayin Sarrafatan da ka ke  shine Sarrafar Takobinka ko da kuwa  a Fagen yaƙi ka ke,  Yanayin yaƙini da ka sawa Zuciyarka shine Sarrafar Kibiyarka, har ka yi harbi ka samu abin da ka harba, ka gwada yin haka Akhi Rooh."

Yarima Rooh ya yi shiru ya na Nazari kafin ya ce "Zan yi hakan Akhi"  

Ya murmusa tare da cewa  "Fatan Nasara Akhi  Rooh "

sai da ya gama ƙilinbon shi ya shirya sannan su ka nufi cikin dajin tare da Dakarunsu Guda Takwas .

Sun  yi Ɗauki-ba-daɗi   sosai da Damisar kafin Allah ya bawa Yarima Rooh sa'a ya soke ta a dai-dai maƙogoronta, kafin ta yi wani yunƙuri ya ƙara sukarta a cikinta ta faɗi a gurin.

Wani Mugun farin ciki ne ya lulluɓe shi ya dako tsalle Zuwa gurin Yarima Salah, jikinsa  ya faɗa ya na cewa  "Akhi ya akai da suka biyu ta faɗi??"

Yarima Salaah ya ce "Guba ce a jikin Kibiyarka  ko kai aka harba sai Mutuwa,   Na tayaka murna Akhi Rooh, yau ka yi abin da ba ka taɓa yi ba, na san Ummi za ta ji daɗi sosai."

Ƙara ƙanƙame shi ya yi gami da fashewa da kukan farin ciki, ashe akwai ranar da zai iya Harbin wani namun dawa kuma ya faɗi?

tambayar da ya yiwa kansa kenan.

Yadda Yarima Rooh ya ke kukan farin ciki  sai da ya sa Yarima Salaah sharar ƙwalla,  miƙewa ya yi ya tsugunna gami da cewa "Hau in goyaka  in kaika gurin Umminka."

kamar jira ya ke ya yi saɗaf ya haye  tare da rungume shi sosai, gaba ɗaya jinsa ya ke tamkar wani sabon halitta ba Rooh  ɗin da ba.

Kan Doki ɗaya su ka hau  domin komawa cikin Masarauta, ko da su ka isa Yarima Salahuddin ya kuma  goya Yarima Rooh sannan su ka nufi ɓangaren Ummi.

Sai da ya je gabanta sannan ya dire mata shi gami da cewa ''Ummi! yau Yarimanmu ya kada Damisa."

kasa ɓoye murmushinta ta yi   cikin sauri  ta ce " Alhamdulillah! Ma sha Allah!   ni dama nasan ban haifi Ragon Namiji ba, Roohullah gaya min me ka ke so in yi maka?"

Matsawa ya yi jikinta ya lafe sannan ya ce "Ummi ba na son komai wanda ya wuce sa Albarkarki, amma ina so ki gaya min kin yi farin ciki, ni kuma na yi miki Alƙawarin zan ƙara ninka ƙoƙarina akan na yanzu."

Maida kallonta ta yi kan Yarima Salaah ta na murmushi, shi ma ya yi murmushin gami da yi mata alamar roƙo.

 Hannu ta ɗora akansa kafin ta ce ''Na yi farin ciki sosai Rooh."

lallausan murmushi ne ya suɓuce masa,  daidai lokacin Sarki Abraham  ya yi sallama,  Yarima Salaah ya yi saurin zamewa daga kan Kujerar da ya ke zaune ya sunkuyar da kai gami da cewa "Wa'alaikassalam Abhi!."

Kamar yadda Yarima Salaah ya yi haka  Bayin da ke gurin su ka yi,   Yarima Rooh ya yi saurin gyara zamansa  kamar yadda Ɗan uwansa ya yi.

Cikin takunsa irin na Toron Giwa ya ƙaraso wajen  ya zauna Kan Kujeru na Alfarma da ke kewaye da su.

Ummi ta ce "Salamu'alaik   !"    ya jinjina kai kafin ya ce "Rooohh! na samu labarin ka je Farauta kuma ka yi Nasara farin ciki ya sa  na zo gareka" 

da sauri ya miƙe ya ƙarasa kusa da Sarki Abraham, hannunsa ya riƙo kafin ya ce "Akhi Salahuddin  shine Sirrin Nasarata Abhi."

Kallon-Kallo Sarki Abraham da Yarima Salaah su ka yi, Sarki Abraham  ya maida kallonsa kan Yarima Rooh,   ''Ina so ka cire hakan a ranka, ka ɗauka ko da Babu Yarima Salaah za ka yi Nasara  domin kai me Nasara ne  Nasara a jininka ta ke,  Yarima Salaah ka yi ƙoƙari"

ya ƙarasa maganar gami da satar kallon Yarima Salaah.

Murmusawa ya yi kafin ya ce "Ban yi ƙoƙarin da za ka yaba ba ZAKI, Sarauniya Dama ina son yin magana akan Saƙon Gaiyata da Masarautarmu za ta tura wa wata,  ni ban Amince da hakan ba."  

ya yi maganar ya na Kallon Sarauniya  kamar da ita ya ke maganar.

Ta jinjina kai ba tare da ta ce komai ba.

Sarki Abraham ya gyara Zamansa ya ɗan kashingiɗa kafin ya kalli Ummi ya na ɗan murmushin da bai wuce kan laɓɓa ba,  "Sarauniya Ki gayawa Ɗanki  cewa hakan ba wai kuskure bane, shi zaman mutunci  Alkairi ne ga kowa , ko kuma ki tambayar min shi dalilinsa  na faɗen haka.

Yarima Salaah ya miƙe ya koma kan kujera ya zauna sannan ya ce "Ina son Babana ya faɗa min tashi hujjar ta Gaiyatar Masarautar can, in ba haka ba  ya gaggauta  Ƙona wasiƙar sannan ya cire sa rai akanta, Ni ne da Alhakin saita  Kambun Masarautarmu  kar a aikata  ba tare da an ɗauki  Shawarata ba."

ya na kaiwa nan ya miƙe yabar wajen.

Sarki Abraham ya raka shi da ido cike da mamaki da takaicin halin ɗan nashi na nuna masa iko da ƙin bin ra'ayinsa.

Sarauniya ta ce "Sai haƙuri halin Yarima Sarki Abraham!, amma ina ganin ya fi kyau idan ba za ka bi ra'ayinsa ba  to kar ka ce sai ya bi naka, kowa ya yi nashi hakan zai fi."

bai yi magana ba ya miƙe hannunsa riƙe da  na Yarima Rooh  wanda takaicin Murɗiyar Yayan nasa ya hana shi cewa komai.

A hanyarsu ta komawa Sashin Mai Martaba  Yarima Rooh ya ce "Abhi!  kenan yanzu ka haƙura da aikata abin da ranka ya ke so?"

Sarki Abraham ya murmusa kafin ya ce "Ba yadda na iya da Yarima domin kuwa yanzu ya na jin ƙarfinsa ya kawo har ya wuce nawa, dole zan bishi sau da ƙafa domin kuwa shine ƙusar Yaƙina,  Mahaifiyarku itace ta ke tunzura shi ya ke min abin da ya ga dama, amma ba komai lokaci ne."

Sosai haushin Ummi da Yarima Salaah ya cika Zuciyar Yarima Rooh taff, a Duniya duk wata soyayya da shaƙuwa da zai yi da wani to a bayan Mahaifinsa ne, shi kaɗai yafi ƙauna fiye da kowa kuma zai iya haƙura da kowa akan Mahaifinsa,   duk abin da Sarki Abraham ya faɗa masa yarda ya ke kuma ya sa a ransa shi ne daidai, yawan faɗen aibun Yarima Salaah da kushe shi ɗin da Sarkin ya ke a gaban Yarima Roooh  yau da gobe ya sa ya fara jin haushin shi   har Ummin tasu wadda a cewar Sarki itace ta ke zuga  Yarima  sannan kuma ta ke nunawa Yarima Rooh tsana. 

Cikin su Biyun kowa da tunanin da ya ke yi.

Masarautar Moomin.

Gimbiya Zaina ce zaune gefen Sarauniya Ameena,    Magana suke akan shirinta na tafiya Masarautar Munwaz, Sarauniya Ameena ta na cike da fargaba domin kuwa abin firgici ne shigar Gimbiyarsu wannan Masarautar.

Gimbiya Zaina ta ce "Na riga na yi wa kaina Alƙawarin zuwa koda abin da na ke so ba zan same shi ba."   

"Amma a Nazarina ina ganin ki fara aika saƙo zuwa Masarautar kafin shigarki, hakan zai temaka mana wajen gane halin da Masarautar ta ke da shi da kuma irin zafin kansu akan Muslimci,  ta hakanne za ki fi jin daɗin shiga ta sigar da komai zai tafi dai-dai.

Gimbiya ta ɗan numfasa kafin ta ce "Sai in ce zan zo kenan?"

Sarauniya Ameena ta murmusa cike da manyance ta ce "Abin da za ki rubuta daban abin da za ki aikata daban, ki ƙirƙiri wani abin daban ki rubuta."

Gimbiya ta ce "Na amince da hakan, zan tura saƙon a yau."

murmushi kawai Sarauniya Ameena ta yi ba tare da ta ce komai ba.

Gimbiya ta tashi ta fice, turakarta ta koma ta nemi guri ta zauna  ta zuba tagumi.

 Ta ɗebi lokaci a hakan kafin ta tashi ta ɗakko abin rubutu ta fara rubuta wasiƙar,   bayan ta kammala   Ta fito zuwa wajen Masarauta don bayarwa me isar da saƙo.

Cikin kwana Ukun  hankalinta sam ba'a kwance ya ke ba, ko da yaushe tunaninta Ɗan aikenta ya dawo lafiya sannan wace irin amsa  za ta samu daga Masarautar Munwaz.

Masarautar Munwaaz.

Cikin nutsuwa ya shiga turakarsa  kamar daga sama ya ji Muryar Rubaina ta na cewa "Daga......

"Daga ina kake??"

cakk ya tsaya don kuwa daga jin muryarta cikin ɓacin rai take.

Shiru ya yi har ta ƙaraso gabansa ta tsaye ta na fuskantarsa, cike da baƙin Kishi ta ce  "Ba ka ji ba??"

"Daga gurin Bauta nake wajen Gunki Gurmus"  ya faɗa gami da jefa narkakkun idanunsa a cikin nata.

juya masa baya ta yi kafin ta ce "Wacece Zaina???"

"Zaina??"  ya maimaita  tare da ƙurawa dogon gashin da ta juyo masa ido.

juyowa ta yi a fusace ta ce "Ka na nufin ba ka san ta ba??, ya akai har ta turo maka Wasiƙa? kuma ita ɗin Musulma ce."

Ƴar Dariya ya yi tare da girmama  Mugun Kishi irin na Rubaina, Ya juye duka idanunsa akanta kafin ya riƙo hannunta cikin tattausar murya ya ce " Kin fi kowa sanin waye Mijinki akan Musulmi, ke ce wadda za ki bada labarina domin kin fi kowa sanin ba na haɗa Alaƙa da Muslimci ko Musulmi."

"Na sani"  ta faɗa gami da miƙo masa Wasiƙar.

ba dalili kawai sai ya tsinci Zuciyarsa da bugawa ta na raya masa fargabar buɗe Wasiƙar  a take ya shiga takokin abin da zai gani a cikinta.

Muryar Rubaina ce ta katse masa tunanin "Jayden! ba ka san ta ba  ya akai ta kira ka Masoyinta?? kasancewar ba ka kusa shi yasa na karɓa na karanta ta a Fada domin kowa ya ji, kuma Sarki ya na nemanka"

cikin sauri ya ware ta ya fara karantawa

"Assalamu alaikum, Masoyina Jayden,  Gimbiya Zaina  Masoyiyarka  ke nema maka Aminci daga Allah,  Na san ko ba ka fusata ba za'a sa ka fusata, to ka kwantar da hankalinka ni ba da faɗa ko tashin hankali na zo maka ba, Ina gaiyatarka zuwa Shagalin da zai gudana a wata me kamawa a Masarautar Moomin   ka daure ka zo ka ci Abinci tare da ni.  ZAINA"

Damƙe Takardar ya yi gami da Zubawa Rubaina ido don jin abin da za ta ce, ita kuwa ta yi masa banza hakan ya sa ya ce "Rubai  Kin sani  ba zan iya aikata hakan ba ko dan kaina bare ina da ke."

Murmusawa ta yi sannan ta ce "Na san haka Jayden  amma ka faɗa min wane martani za ka bata??"

Nazari ya ɗan yi kafin ya ce "Zan gaya mata cewa ba ta isa ba."

ba haka Rubaina ta so ji ba amma sai ta murmusa ta ce "Ka je gurin Mahaifinka"

ba tare da ya yi magana ba ya fita daga sashin.

Murmushi me cike da manyan manufofi Rubaina ta saki a baiyane ta ce "Tabbas zan sa ka yi wa wannan Gimbiyar abin da ko sunanka ba za ta so ta ji an ambata ba.

Yarima Salah

shi kaɗai ne a wani keɓaɓɓen Sashi da aka ware dominsa, Takobi ce a hannunsa ya na wasa da ita don kuwa ba ya ƙaunar zama kawai.

"Salamu alaika Yarima Salaah"

Bai ko motsa da sunan ya ji anyi magana ba ya ci gaba da abin da ya ke yi,  ya ɗan ɗauki lokaci me tsayi sannan  ya yi magana, ba tare da ya juyo ya kalleta ba ya ce "Wa'alaikissalam Fateemah"

Murmushi ta yi gami da cewa "Assalamu alaik"  "Wa'alaikissalam"  ya ƙara amsa mata gami da soke Takobin a cikin Kubenta ya ɗora fararen idanunsa akanta.

murmushi me sauti take yi kanta a ƙasa, a ɗan diririce  ta ce "Idan ka na kallona ne duk rasa abin da zance na ke yi."

Kauda kai ya yi cikin ko'in kula ya ce "Hakan na nufin Aiken Sarki ne ba na Sarauniya ba."

cikin sauri ta ce "Haka ne Yarima ya ce ka sameshi."

"A sanar dashi yanzu ina da abin yi."  zaro idanu ta yi ta ce "Ba zan iya faɗe ba, na san kai za ka iya yafe min amma shi kam tsire  ni zaiyi da raina."

Ido ya zuba mata kafin ya murmusa  ya ce "Ki zo ki tayani hira da daddare, a cewa Sarki zan zo."  "Ni kuma Yarima?? yau nice zan tayaka hira?? ba laifi na yi ba kuwa??"

da hannu ya yi mata alamar ta fice ta bashi guri, ta juya cike da farin ciki da murna, bayan ta isar da Saƙon ta wuce wajen Sarauniya  ta zaiyana mata abin da Yariman ya ce. Murmushi kawai ta yi ba tare da ta ce ƙala ba.

Masarautar Moomin

Noor Salma ce zaune gaban Ummu Noor cike da damuwa ta ce "Ummi Gimbiya Zaina fa ta na son barin  Masarauta ta tafi Munwaz."

Ummu Noor ta ce "Na kamu da jin tsoro sosai domin idan mu ka rasa ta mun rasa dukkan wata kima  ta Masarautar nan."

"Hankalina bai kwanta da tafiyarta ita kaɗai ba, shi yasa  na yanke hukuncin zan bita don temaka mata ta wasu ɓangaren.

cikin alamar razana Abu Noor ya juyo ya na kallonta kafin ye ce "Noor Salma shin me ya shiga tunaninki ne?   Idan an rasa Gimbiya Zaina an rasa ki ai an rasa goben Masarautar Moomin."

"Ba abin da zai faru Abu Noor, in sha Allah lafiya za mu dawo, kuma idan ba ma nan ma akwai Yarima Rayan.

"Ki dena lissafawa dashi,   da Gimbiya Zaina ake taƙama  a Masarautar nan, mu kuma kece Duniyarmu  kece komai namu, rashin ke kaɗai tamkar rashin Mutum uku ne domin mu ma amfaninmu ya ƙare,   kuma kin sani shigar ku tare cikin yankinsu  zai fi sauƙi a wajen gano ku, amma idan ita kaɗai ce ba kowa ne zai fahimta ba.

Ummu Noor ta ce ''Haka ne Zancensa Noor, lallai kar ki yi gardama garemu, ki yi haƙuri ki barta ta tafi ita kaɗai, ki tuna fa mu ma    mu na  da abin da  mu ka sa gaba  kuma mu na so mu ga mun yi Nasara."

shiru ta yi tana nazari kafin ta ce "Shi kenan,  zan ci gaba da ƙoƙari wajen cika muku burinku, amma fa kar ku dinga manta cewa Gimbiya Zaina ba ta san komai ba kar mu saka ta a ciki."

Abu Noor ya ce "Wannan haka ya ke,  yanzu ki fita ki gano mana me ake aikatawa a gari."

Da kai ta amsa cikin girmamawa sannan ta miƙe tabar sashin nasu.

Abu Noor ya yi murmushi gami da cewa "Ina matuƙar son ganin ranar cikar burina."

Ummu Noor ta ce "Nakan ji a jikina kamar lokacin ya zo."  ya jinjina kai ba tare da ya ce komai ba.

Munwaz

a Fadar Sarki Zamwal kowa ya yi shiru ya na sauraren hukuncin da Yarima Jayden zai yanke akan Gimbiya Zaina.

Banda rarraba idanu ba abin da ɗan aikenta nata ya ke yi don kuwa ya lura dukkansu kallon ƙiyayya su ke yi masa.

Yarima Jayden  ya umarci a kawo masa Abin rubutu, bayan an kawo ya shiga rubuta mata amsar da ta dace da ita, sai da ya kammala ya bayar aka haɗa wa Ɗan aiken nata ya na shirin tafiya sannan Gimbiya Rubaina  ta taso.

daidai shi ta tsaya fuskarta sharkaf da hawayen Makirci, cikin nuna zallar ɓacin rai ta ce "Ni dama nasan ka santa, in ba don hakan ba  iya rubutu kawai zakai mata a matsayin martani?,  a ganinka ba ta cancanci Kisa bane? shin Yaƙar Masarautarta zai yi maka wahala ne??  kullum fa gaya min ka ke ba za ka taɓa saurarar wata mace ba bayan ni ashe duk ba haka bane?"

tin da ta fara magana ya zuba mata idanu har ta kammala, maganganunta sun bugi Zuciyarsa lokaci guda ya ƙara jin tsanar  Gimbiya Zaina wadda ya ke ganin kamar ta yi hakan ne don ta tarwatsa masa farin ciki, hannu ya kai zai dafa kafaɗarta  ta yi saurin zillewa, ta na kallon gefe ta ce "Ba na so ka taɓa ni,  yanzu na san amsar tambayata, ban taɓa zaton kana yi min ƙarya ba Jayden."  ta ƙarasa maganar cikin shashshekar kuka.   Mugun ɓacin rai ne ya dabai-bayeshi  jikinsa har rawa ya ke, cikin zafin nama ya zare Takobinsa ya sauketa da ƙarfi akan Wuyan Ɗan Aiken Gimbiya Zaina, fit ya cire masa kai, sannan ya bada umarnin a ƙone gangar jikinsa kan nasa kuma a haɗa mata da shi akai mata.  ya na kaiwa nan ya fice daga Fadar gaba ɗaya.

Gimbiya  Rubaina ta saki wani Shu'umin murmushi cikin Zuciyarta ta ce "Aikinka ya na kyau Mijina,  na yiwa kaina Alƙawarin sai na  ɓata mata rai kuma burina ya cika; Mijina nawa ne ni kaɗai."

da tsantsar farin ciki ta bi bayansa domin rarrashinsa.

Sarki Zamwal ya yi dariya kafin ya ce "Shi yasa na bar masa komai a hannunsa domin ya iya zubda jini."  ya ƙarasa maganar yana dariya idanunsa akan Findu.  Murmushi me cike da ma'anoni Findu ta yi, har ƙasan ranta ta na mugun jin daɗin gadon ubansa da ɗan nata ya yi,  dukansu basu ɗauki ran wani a bakin komai ba.

Yarima Salaah

bayan ya kammala duk abin da zai yi ya fito cikin shirinsa tsaff sannan ya nufi sashin Sarki.

Ya na turakarsa ya kasa zaune ya kasa tsaye don kuwa ko ya zauna sai ya miƙe a tsayen kuma sai ya ji ya gajiya.

"Assalamu alaikum"  Yarima ya faɗa gami da nuna alamar girmamawa ga Sarki Abraham.

Cikin matuƙar ɓacin rai Sarki ya juya masa baya gami da cewa "Na rasa wane irin girman kai Ɗana ya ɗorawa kansa."

"Girman kan a jinin Abina  ya ke"  Yarima ya bashi amsa  ba tare da ya kalle shi ba

"Amma na sa a kira min shi har sai lokacin da ya ga dama zai zo? shin ba ni na neme shi ba kuma zai zo min da wani shirin? ni ba ni da muhimmanci kenan?"

"Ɗaukar Karatu zan wuce daga nan hakan ne ya sa na tsaya na shirya"

Juyowa Sarki Abraham ya yi kafin ya ce "Meke Damun ka da har zan yanke hukunci a Masarautata  kuma ka canja min hukunci??"

"Abhi hukuncin da ka yi masa ba shine nashi ba domin laifinsa bai kai girman da za ai masa wannan hukuncin ba, na yi Nazari kafin hakan,  Abhi ko za ka faɗa min gaskiyar laifin da ya yi maka?  Sabi da bai bi Aƙidarka ba ne fa ya sa ka tsane shi"    "Umm!! to na ji,  hakan ma sai da ka bi ka gane?"

"Abhi ni fa wakilin Sarki ne, idan ban iya Nazartar Ɗan Adam ba taya zan kira kaina Ɗanka?"

jinjina kai ya yi gami da takawa sau biyu sannan ya dakata, idanunsa ya zubawa Yarima kafin ya ce "Ina matuƙar baƙin ciki kasancewar Ɗana ya ƙi bin Aƙidata, ya kamata ya san cewa ko da bai bi ni a matsayin Sarki ba ni Mahaifinsa ne"        ''Hakan kuma ba ya nufin sai Na yi Aƙidar taka Abhi , idan kuma ka na ganin wajibi ne to ka ban hujjoji, Uhmm!! Ka na da  son Zuciya Abhi matuƙar son Zuciya ma kuwa,  duk mutanen Ƙasarka  kasa su yi Aƙidarka  wanda bai bi ba ka yi masa sharri ka sa a kashe shi ko a kore shi daga cikin mu danginsa, hakan shine Mulki??,  Aƙidar da duk abubuwa ne na son ranka ka ke shimfiɗawa a matsayin Muslimci,  ka na ɗora wasu dokoki da tsari naka ka na sanya Manyan Malamai su na jefa Al'uma a ciki   kai ma ka kira kanka Malamin Muslimci ka tara Malamai a Masarautarka  ba dan komai ba sai don ka sami damar shimfiɗa Ra'ayoyinka akan wanda Addinin Muslim ya zo da shi,   Ba zan iya bin wannan Aƙidar taka ba Abhi,  sai dai in ta ci tira kawai ka kashe ni,   Malamina ma kansa ka hana shi zaman Ƙasarka ka fitar da shi waje duk sabi da son Zuciya, Abhi me yasa ka kasance haka ne???"

numfasawa Sarki Abraham ya yi kafin ya ce "Kai zan yiwa tambaya me ya sa ka kasance haka Ɗana????,   Ka ritsa ni da dogon surutu duk akan tambaya ɗaya, bayan ba ni na tambayeka ba, hakan ba son Zuciya bane??"

"A cikin magana ta akwai wadda za ka ce ƙarya ne??, indai har akwai na Amince son Zuciya ne ya sa na tsaya ina magana da kai, saɓanin haka kuma faɗen Gaskiya ne ya kawo hakan,  kuma wannan haƙƙina ne a matsayina na Ɗanka dole ne na  so maka Rahmar Allah, ka cire Son Zuciya ka bi Muslimci kawai kar ka ce dole sai ka shimfiɗa wani son rai naka.

Sarki Abraham ya murmusa kafin ya ce "Na rasa ya akai ka yi min farin sanin da ko Matata da na ke tare da ita tin kafin a haifeka  ba ta yi min irin wannan sanin ba."

"Ita a gida ka ke barinta a yayin da za ka yi harkar gabanka, ni kuma a da ni ne abokin yawonka, ba ka ɓoye min komai ka ga kuwa gane halinka abu ne me sauƙi a gareni, Ni yanzu zan tafi, na barka lafiya.

Ya na kaiwa nan ya fice  cike da takaicin banzayen halayen Mahaifin nasa.

Sarki Abraham ya raka bayansa da ido kafin ya jinjina kai gami da cewa "Shakka babu sai na yi tsaye akanka Salahuddin,   zan nesanta ka da Mulki kwata-kwata hakan zai rage maka jin kan naka."

Moomin

Hankali tashe Gimbiya Zaina ta kalli Umminta idanunta cike taf da hawaye, murya na rawa ta ce "Me Hashim ya yiwa Jayden da har ya kashe shi haka??, ashe rashin imanin nasa har ya kai nan?"

Ummi da ta ke jin Zuciyarta ta yi matuƙar nauyi ta numfasa da kyar kafin ta ce "Ina ganin abin nasa har ya wuce nan, kin ga amfanin ɗaukar shawara da jin maganar manya, yanzu da ke ce ki ka je   idan ya ganki haka zai illata ki, kinga yanzu sai ki haƙura da zuwa mu raka har wani lokaci."

kasa magana ta yi ta na jin kamar ta fashe da kuka.  Sarauniya Hakima ta ce "Yanzu gashi nan sai ki hankalta, dama in banda abinki ki rasa wa za ki so sai wannan Ƙaton Kafirin?"  Sarauniya Ameena ta ce "Haba Sarauniya Hakima,  a matsayinta na wadda ta ke da damuwa ai ba haka ya kamata ki gaya mata ba."  kallon banza Sarauniya Hakima ta wurga mata gami da jan tsaki ta bar wajen.  

Sarki Zunnur kuwa bai yi magana ba, a ƙasan Zuciyarsa  kuwa murna ya ke sosai a cewarsa yanzu dolenta ta haƙura da soyayyar.

Noor

hawaye ta goge kafin ta ce "Ummu Noor,  kenan da Gimbiya ce ma haka zai kasheta?  ki duba fa ki ga ya cire masa kai, Na tsani Kafiran nan wallahi, rashin  imanin ai ya yi yawa, da zan ganshi shi kaɗai da sai na kashe shi."

"Kashe shi ba zai amfana miki komai ba sai ƙarin baƙin ciki, ba shine shaiɗanin ba na gefensa su ne  su ke yi masa Gangi,  Indai Jayden ne  ki kwantar da hankalinki  komai zai yi lafiya.

"Amma abin ya yi yawa Ummu Noor, shi ba ya jin ko kunyar Ubangiji ma?"  "Na ce ki yi shiru, ki kwantar da hankalinki"  Ummu Noor ta faɗa cikin sigar rarrashi.

Noor ta miƙe gami da cewa ba zan iya zama ba Daji zan tafi.

"Sai kin dawo"  Ummu Noor ta faɗa tare da rakata da ido.

Munwaz

"Na faɗa maka  idan ka yi mata haka ba za ta ƙara bibiyarka ba"  Gimbiya Rubaina ce ta yi maganar idanunta akan Yarima Jayden.

ya murmusa kafin ya ce "Kin yi farin ciki?" ta gyaɗa kai ta na murmushi irin na munafurci, faɗaɗa murmushinsa ya yi gami da zamewa ya kwanta akan Gado ba tare da ya yi magana ba.

Kwantawa ta yi akan ƙirjinsa gami da cewa "Wata Baiwa Ta fiye kallona, ina so ka sadaukar da jininta ga Gunki Gurmus."  "Da Safe zan aikata"  ya bata amsa a taƙaice, ta saki murmushi  Zuciyarta cike taff da tunane-tunane da saƙi kala-kala.

Gari na wayewa kamar yadda ta sa shi sai da ya Sadaukar da Baiwar sannan su ka fara bauta.

su na tsaka da Bautar ne Malamin tsafin Sarki Zamwal ya baiyano a gurin cike da Farin ciki ya fara magana.

"Ya kai Yarima Jayden Ɗan Sarki Zamwal, Gunki Gurmus ya aikoni don na sanar da kai cewa Matarka ta na Ɗauke da Ciki na Ɗa Namiji, don haka daga yanzu za'a fara Sadaukarwar Jini ga Abin Bautarmu, Maza za a dinga yankawa a na Shayar damu jininsu idan aka yanka mace Ɗan ba zai zamo Jarumi ba ko kuma ya Mutu,  an fi son Jariran Maza sabbin haihuwa."

Ido Yarima Jayden ya zubawa Gimbiya Rubaina  ya ma rasa wane irin farin ciki zai nuna.  Sarki Zamwal da Findu kuwa sabi da murna jikinsu har kakkarwa yake yi, su ka zube a gaban Malamin Tsafin su ka durƙusa kan guiwoyinsu kafin su kafa goshinsu a ƙasa.

Malamin Tsafin ya yi dariya kafin ya ce "Wajibi ne Jayden ya nuna wa Gunki Gurmus farin cikinsa."   Sai a lokacin ya dawo haiyacinsa ya yi Sujjada kamar yadda Findu da Zamwal su ka yi, Rubaina ma durƙusawa ta yi  a Zuciyarta ta gama tsara abin da zai faru anan gaba bayan samun cikin nata, Don murna kuwa ji take kamar ta ci babu.

Su na gama Bautar Yarima Jayden ya bawa Dakarensa Umarnin a zagaye Masarautar a ɗebo dukkanin Jarirai maza ko kuma Yara Maza.  ba tare da ɓata lokaci ba Dakaru su ka bazama, bayan wani lokaci su ka tara Yara da Jarirai a Fadar, Kasancewar Babbar Ƙasa ce akwai mutane da yawa, kuma babu ruwansu da Aure Zina ce kawai aikinsu,  Ƙaramar Yarinya ma sai ka ganta da ƴaƴa, cikin sauƙi su ka tara Ƙananun Yara da Jarirai a Ƙalla Talatin.  Wasu Dakaru guda Biyu ne su ka ƙaraso Tsakiyar Fada  riƙe da wata muguwar Sarƙa da su ka yiwa  Matashiyar Budurwa Ɗaurin goro da ita. Ɗayansu ya ce "Gurmus ya ƙara maka lafiya Shugabana!  Wannan Yarinyar ta haifi Yaro jiya amma ta ce ba za ta bayar da shi ba, ta bawa Babanta ya ɓoye shi."  Miƙewa Yarima Jayden ya yi ya na binta da ido, mamakin ma taurin kai na Ɗan-adam ya ke yi, cikin ƙasaitaccen takunsa ya ƙaraso gabanta har lokacin idanunsa su na kanta, Murmusawa ya yi kafin ya ce "A kawo min Babanta."    har su ka kamo  Baban nata Ya na tsaye cokam a gurin.

"Ko Shi ya Mutu, ko ke  ki Mutu, ko ku mutu Har Ɗan naku."  jin hakan yasa Babanta saurin cewa "Gafarta min Shugabana, Zan baka Yaro amma kar a kashe min ita, ka temake ni."  Jayden ya yi musu alamar su kai shi ya ɗakko ɗan.  Kuka kawai ta ke yi  ko magana ta kasa yi, gaba ɗaya ta tsani ganin Fuskar Jayden  ji take inama ta na da yadda za tai ta kashe shi.  bayan sun dawo tare da Jaririn ya na ta Kuka, Jayden ya sa Dakarun su ka  karɓe shi, Takobinsa ya zare  ya Sukawa Dattijon ita a saitin Ƙawon Zuciyarsa. Budurwar ta ƙwalla ƙara idanunta a warwaje,  har Dattijon ya faɗi ƙasa Takobin tana cikin ƙirjinsa sai ma ƙara dannata da Jayden ya ke yi, jini kuwa sai tsiyaya ya ke yi, sai da ya tabbatar ransa ya bar gangar jikinsa sannan ya zare Takobin  ya ce "A bawa Masu ci su cinye shi."  a Ladabce Dakaren ya amsa da "Yanzu za ayi."  "Bayan wannan Ɗan nata ina buƙatar wani don Haka na Baka ita, ka je kai mata cikin wani Ɗan"  Jayden ya faɗa ya na kallon Dakaren,  Cikin murna da jin daɗi ya amsa gami da yin godiya da samun kyauta daga Shugabansa.

Jayden kuwa juyawa ya yi ya koma kan kujerarsa ta Mulki. Gimbiya Rubaina sai Murmushi ta ke yi, Sarki Zamwal kuwa Dariya ma ya ke yi ya na Kora ruwan Giya, farin ciki ya gama mamayeshi.

Sarki Abraham 

Cikin ɗakin tattaunawarsa da Abokanansa da Malamai, ya na zaune kan Kujera cikin ɓacin rai ya ce "Salahuddin ya gama gane Sirrinmu, saura Abu ɗaya ne kawai ya rage ya gano shi kuma ya kusa ganewa don kuwa ya na Zarginmu da aikatawa, kuma idan ya gane Tamu ta ƙare don har ni zai iya Kashewa."  Ɗaya daga cikin Malaman ya ce "To Yanzu yaya kenan?"  "Dole ne na nesanta shi da Mulki  sannan  na hana masa farin ciki, hakan zai sa ya maida hankali akan rayuwarsa ya dena kallon tamu." Waziri ya ce "To me zai hana mu Kashe shi????"

 *A.A (INDO CE..)*

ELEGANT ONLINE WRITER'S

Cikin sauri Sarki Abraham ya ce "A'a ban yarda da hakan ba,  Idan  ya Mutu ai matsala ce za ta kunnu, ku bar komai a hannuna kawai, yanzu abin da za mu yi shine ƙara takatsantsan don kar ya gane."  "Hakan ya yi  Za mu kula."  Waziri ya faɗa murya ƙasa-ƙasa,  har ga Allah bai so jin cewar kar a kashe Yarima ba.

Sarki Abraham ya ƙara da cewa "Lokacin Murabus ɗina ya na gabatowa sannan kuma  da lokaci ya yi Sarauniya za ta buƙaci ɗora ɗanta Yarima Salah a kan kujerata, ni kuma hakan barazana ne a gareni don haka  zan yi  katanga tsakaninsa da Mulkin."  Ɗaya da ga cikinsu  ya ce " to ta yaya??"  "Yarima Rooh na ke son Ɗorawa amma  dole sai ya na da Aure  sannan zai karɓi kujerar Mulki, bayan haka tashin hankalin shine Idan  Salahuddin bai yi Aure ba  Yarima Rooh ba shi da damar yin Aure, to don haka Matakin farko da zan ɗauka Aure zan fara yiwa Yarima Salahuddin, bayan ɗan lokaci sai na yiwa Yarima Rooh shima, kun ga dole a saurareni idan na ce Yarima Rooh ne Magajin Karagata."  Sosai su ka yi farin ciki da jin Shawarar da Sarki Abraham ya kawo.  Waziri ya ce "To Ranka ya daɗe zan nemo masa Abokiyar Haɗi, ga Ƴata nan Oma Na san za ta yarda ta Aure shi."  sai da Sarki Abraham ya yi dariya kafin ya ce "Ai ba zan yarda ya Auri Ƴar Sarauta ba bare ma Ƴar cikin gidannan Yaron da nan gaba mu ke da Niyar Salwantar dashi ai ba zai yuwu mu ƙara haɗa Alaƙa da shi ba."   Waziri ya ce "Haka ne kuma."  da haka su ka ci gaba da tattauna yadda za su yi aikinsu ba tare da Yarima ya Kama su ba.   

Da daddare  

Da sauri sauri ta ke tafiya  don kar wani ya ganta, don kuwa sashin Yarima Salah ba ɓangaren zuwanta bane sai ta kama ake aikenta, cikin sa'a har ta isa ba ta haɗu da wanda ya santa ba...

Moomin

Sarauniya Hakima  ta kalli Sarki Zunnur idanunta cike da hawaye ta ce "Sarki,  Kenan wannan rayuwar ita ce daidai a gidanka?? kar fa ka Manta Gidan Sarauta ne nan kuma kaima Sarki ne."  "Me ya faru Sarauniya"  ya yi  maganar cikin tattausar Murya, Tambayar ta shi ƙarawa Sarauniya Hakima  takaici ta yi don haka ta ja tsaki wanda ya yi daida da zubowar hawayenta, cikin rawar Murya ta ce "Rayan Gudan Jininka ne kuma Namiji, amma a Masarautar nan ba a yi masa kallon Mutunci, Gimbiya Zaina Ƴata ce Ƴarka ce amma mu na ji mu gani Ameena ta Mallaketa ba yadda za mu yi da ita, Bayan haka abubuwa da yawa na faruwa wanda Ameena ce ta ke aikata su amma duk ka kasa Ɗaukar mataki akai,  ka na kallo Ƴata za ta halaka akan wannan Kafirin, kuma ka sani Ameena ce ta ke zuga ta amma duk ba ka ɗau mataki ba, Duk sun yi watsi da martaba da kimar wannan gida namu."   Sosai maganganunta su ka ratsa Zuciyar Sarki Zunnur, tabbas ya na son ɗaukar  mataki ba wai ba ya so ba amma lamari indai da Sarauniya Ameena a ciki sai ya ji ya kasa kataɓus, ba shakka zai iya yarda tsafi Sarauniya Ameena ta ke yi don ta Mallake shi,  cikin sanyi ya ce "Ki yi haƙuri Sarauniya nima abin ya na damuna, zan ɗauki mataki bayan na yi Nazari, Sannan zan yiwa Gimbiya Tsakani da Jayden, shi kuma Rayan tsayawa za mu yi akansa don ya dena dukkan shiriritar da ya ke yi idan ya nutsu ai kowa zai ganshi da Mutunci." Gyaran Muryar da aka yi a hanyar Shigowa Ƴar Ƙaramar Turakar ce ta sa suka katse Hirar, Jakadiya Gameela  ce,  ta tsakure a gefe sai wani ƴar rawar jiki ta ke yi, "A gafarce ni Sarki Ɗan Sarki jikan Sarki,  na katse muku hanzari"  ta yi maganar lokacin da ta zube guiwoyinta a ƙasa.  rai ɓace Sarauniya Hakima ta ce "Me ki ka ji ana cewa Munafuka??, zama ki ka yi kina saurarenmu ko???"  Fashewa ta yi da Kuka ta fara cewa "Allahu Akbar Sarauniya Ki yi haƙuri zuwana kenan , wallahi ni kurma ce akan  Maganar da ba ta sa'o'ina ba, wa ya isa ya  ya saurari Labarin Sarakuna, ai Sarki Sai Sarki  m.um..um...in. Sarauniya Hakima."  ta ƙarasa maganar cikin in-ina  cike da rikici irin na Tsufa.

Baƙin ciki ya hana Sarauniya Hakima Magana,  Sarki Zunnur ya jinjina kai sannan ya ce "Me ya kawo ki??"  "Wallahi Sarki Sarauniya Ameena ce ta ce in sanar muku  Gimbiya Zaina ba ta da lafiya, tin daga damuwar nan ta Yariman Kafiran nan da ya kashe Dakare Hashiem shine fa ta ke ta kuka ta sa kanta a damuwa sai ga cuta ta fara kamata"

"Ai mun san ba ta da lafiyar, Munafuka ba Sarauniya Ameenar bace ta jaza mata ko ma meye???"  Sarauniya Hakima ce ta yi maganar cike da Ɓacin rai.  da sauri Sarki Zunnur ya ce "Zan zo in sameta, a fara nemo Malaman Lafiya."  Jakadiya Gameela ta tashi da sauri tare da cewa "To Ranka-ya-daɗe."  

"Ai na gaya maka sai ta hallaka in ba ka ɗau mataki ba mewtchh!!!!." Sarauniya Hakima ta faɗa gami da jan tsaki a ƙarshen maganar, Sarki Zunnur bai ce komai ba don kuwa abun ya fara girmar kansa.

Jakadiya Gameela kuwa ta na fita ta goge hawayen, cikin sauri ta koma sashin Sarauniya Ameena don ba ta cikakken rahoton da ta je kwasowa, asali dama ba abin da ta faɗa ne ya kai ta ba,  Sarauniya Ameena ce ta aika ta  ta jiyo mata  Labarai.

ta na shiga ta tarar da Sarauniya Ameena ita kaɗai don haka ta yi saurin durƙusawa  ta fara cewa "Ranki-ya-daɗe  ai kunnena ya ji abin da Kaina ya kasa ɗauka....

Munwaz

Gimbiya Rubaina ce kwance akan makeken Gadonta, ba abin da ta ke yi sai saƙa da warwara, idan ta tufka wata tsiyar ita kanta sai ta yi Murmushi, Yarima Jayden ya na zaune gefenta sai aikin kallonta ya ke yi,  tin da ta fara Laulayi ba shi da aiki sai na gadinta, ya ɗauki so da Ƙauna na Duniya ya Ɗorawa abin da ke cikinta walau Mace ko Namiji shi bai damu ba, duk da cewar Uwar Ɗan da Sarki Zamwal sun fi son Ɗa Namiji, kawai shi ya sa a ransa indai Jininsa ne ko da mace ko Namiji ba zai zama Rago ba.

Kamar yadda Malamin Tsafinsu ya faɗa a dinga Sadaukar da Jarirai da Ƙananun Yara kullum sai An yi Sadaukarwa kafin fara Bauta, hakan Ƙa'idar Addinin nasu ce komai za'a sadaukar kafin a fara Bautar za a yanka shi.

Sarki Zamwal

Cike da farin ciki ya ce "Jinina ya kusa baiyana Zuwa Duniya, Malamin Tsafi Aymur ya sanar da ni Namiji Zan samu."  Findo ta ce "Lallai ka fiye nuna farin cikinka a sarari, ina so ka san cewa idan ka bari Yarima Jayden ya ɗarsa Zargi akanka akwai Matsala."  dariya ya yi kafin ya kurɓi Giya ya ce "Na sani amma hakan ba za ta faru ba, Idan Gimbiya Rubaina ta haihu ta zama Sarauniya Ta'adi zai ƙara bunƙasa a Doron Duniya, sai na shafe Muslinci gabaki Ɗaya, duk wanda ba zai bi Addininmu ba zan kashe shi in shayar da Gunki Gurmus jininsa,  Daga lokacin da Yarona ya girma an dena Sarauta irin ta Musulmai  irin Sarautata za'a gudanar a kowace Masarauta ta faɗin Duniya,  Zan samar da Ƴaƴa Fiye da Hamsin da wannan Yaro  don Ƙara Haɓɓaka Jarumai a Masarautata, Tabbas a lokacin Masarautar Moomin ta zama Tarihi, ba wai na kasa Shafe su bane Lokacinsu ne bai yi ba, Jayden ne zai Shafe min su  Masarautar tasu ta zama gurin Shagalin Mata da Maza, Matan Masarautar Kullum Sai na yi musu Fyaɗe da ni  da Jikana."  Cike da Mugun Dogon Buri Sarki Zamwal ya ke magana ya na  yi ya na daddagewa, har cikin ransa ya Ƙagara Wannan Ranar ta zo. Findo ta yi Murmushi, kanta ya ƙara fasuwa jinta ta ke wace Sarauniya tamkar tafi Ƙarfin Sarauniya haka ta ke jinta,  "Mazajen Masarautar nan su za mu sa su dinga Samar mana da Ƙwayaye na Irin waɗannan Ahalin na Mooomin, Hakan zai ƙara  sa Kima da Darajarmu ta yi sama idan mu ka samu irin Moomin"  Findo ce ta ke magana ta na wani yalƙi da kwarkwasa, Burinta ya kusa cika itama za ta zama Sarauniyar Duniya Matar Sarkin Duniya.

"Hahahahahaha!!!!!!" Sarki Zamwal ya kece da dariya ba tare da ya ƙara yin magana ba.

Ta na shiga Turakarsa ta sauke ajiyar Zuciya, ta na juyowa su ka yi IDO HUƊU ita da shi, cikin rawar baki ta ce "Assalamu Alaik Ameer"  "Wa'alaikissalam Fateema!"  ya amsa fuskarsa ɗauke da murmushi.    Ganin Yarima Rooh ya tsira mata ido ya na binta da kallon tuhuma ya sa ta yi saurin Durƙusawa kan Guiwarta gami da cewa "Assalamu alaika Yarima Rooh."  Jinjina kai ya yi gami da maida kallonsa ga Yarima Salah. Ɓoyayyar ajiyar Zuciya ta sauke a ranta ta na roƙon Allah i sa kar ya yi Zarginta.  "A daren nan Fateema a sashinka??" ya jefa masa tambaya cike da tsayayya. "Ba ta guri za mu yi magana"  Yarima Salah ya faɗa cikin ko-in-kula,  Lokaci guda duk wata walwala ta kan fuskarsa ta ɓace, Wasu banzayen Huɗubobi na Sarki Abraham su ka shiga dawo masa, a mamakance ya ce "Ni za ka ce in bawa Baiwa guri ka yi magana da ita???"  "Kusancin tsakanina da kai daban wanda ke tsakanina da ita daban, ka bata lokacinta"  Yadda ya yi maganar ba tare da alamun wasa ba ya sa Yarima Rooh miƙewa Zuciyarsa fal takaici gami da tsirarriyar Ƙiyayya da Sarki Abraham ya fara Ɗarsawa  a Zuciyarsa.

Bayan ya fita Hadima Fateema ta ƙaraso cikin jan guiwa kanta a ƙasa ta ƙara cewa "Assalamu Alaik." "Wa'alaikissalam" ya amsa gami da zuba mata ido, kasa cewa komai ta yi don haka ya ce "Gyara zamanki." da sauri ta zame  ta tankwashe ƙafafunta, ya ce "Me ya faru?"  "Sarki Abraham sun yi zaman tattaunawa har da wani Baƙon fuska wanda ba ɗan Ƙasarmu ba ne, amma ban samu jin abin da su ka tattauna akai ba." jinjina kai ya yi kafin ya ce "A iya tunaninki akan me za su yi wannan zaman? tinda yau ba Ranar hakan bace"   "Maganar gaskiya Yarima ina Zaton akanka ne"  ta faɗa cike da ladabi, ya murmusa kafin ya ce "Babu kyau Zato a Muslimci, ki ce a iya Nazarinki, Ni kuma ba na jin akaina ne sai dai Akan abin da ya shafesu wanda ba na Zahiri ba, Fateema Ki saki jikinki  yanzu mun zama Abokan juna tinda har na nemi taimakonki, Ina so ne na gane  sauran Abubuwan da suke aikatawa  bayan wanda na sani, Fateema! yadda Ƴaƴa da Ƙannenmu Mata ke Ɓata a Ƙasar nan abin ya na damuna, kuma sai mun zage mun yi bincike sannan za mu gane inane bakin Zaren don mu san yadda za mu hana Ɓarnar Gudana,  Yanzu duk wannan Surutun da ki ke yiwa Ummina nima ki dinga yi min amma ina so ya zama me ma'ana."  Tin da ya fara magana ta ke kallonsa kamar Jaririn wata, Kallon abin ta ke a sabon Lamari don kuwa a gabanta dai ba ta jin ya taɓa Magana Ɗaya me Dogon Zango kamar wannan,  shi yasa idan ta cewa  Sarauniya ba ya magana sai dai kawai Sarauniyar ta Murmusa ashe ita ta san Ciki da wajen Kayanta,  katse mata tunanin ya yi da cewa "Fateema!!!"

"Ina magana da ke ki na yi da Zuciyarki."  da sauri ta ce "Wallahi tunani na ke yi, ai duk yadda ka ce hakan za a yi"  "Ki sa Ido akansu  sannan kar ki bari a gane muna haɗuwa don ban san matakin da Abhi zai ɗauka ba, Za ki iya tafiya" Ta miƙe gami da cewa  "To na barka lafiya"  Kashingiɗa ya yi Zuciyarsa fal saƙe-saƙe, ya rasa me yasa Sarki Abraham ya zaɓawa kansa wannan gurɓatacciyar rayuwar, ya na amfani da sunan Muslimci ya na aikata  abin da bai dace ba.

Sarki Abraham 

da sallama ya shiga Turakar Sarauniya  ta na tsaye tare da shirin wucewa Ɗakin baccinta, sallamar ta amsa  kafin ta koma ta zauna,  ya ƙaraso ya zauna sannan ya ce "Kwata kwata yau ba ki neme ni ba." "Hankalinka ba ya kaina, ko da na neme ka ba zan sameka ba"  ta bashi amsa a taƙaice "Naga kwana biyu yanayinki  Ƙara canjawa ya ke yi, kuma nasan duk akan Yarima Salaah ne" "Akan me zan damu da wani abu ma in ba shi ba?  Abin da ka ke masa ba ya dacewa  ga nuna fifiko da bambanci tsakanin shi da ɗan uwansa, kafin ka samu Roohullah ba Salahuddeen  ka fara samu ba? yanzu shine ka ke son Butulcewa Allah da ya yi maka kyautarsa?"  "Kashh!! ban so ki ce haka ba Sarauniya, ya kamata ki dinga duban laifin Ɗanki, ba ya jin maganata shi kuma Rooh ya na saurarata kin ga ai dole zan fi son wanda ya ke so na, Ga girman kai gareshi ga gardama ba a  iya tanƙwara shi, ni fa ba zan taɓa shiri da shi ba indai ba zai yi min biyayya ba, bayan haka na zo miki da magana ne akansa"   "Ɗa na me ladabi da biyayya ne, amma ga Addinin Muslimci da mabiyan Addinin Muslimci, ban cire ka daga ciki ba amma kai ka ware kanka,   Muslimci Ɗaya ne wannan kwaskwarimar taka ba za ta amfaneka da komai ba, ina sauraronka"   ya yi murmushi wanda shi kaɗai ya san Manufar abinsa sai Allah da ya halicce shi, "Bansan me ya sa  ki ka ɗora dukkan Yaƙini da yarda da Ƙaunarki  akan Yarima Salaah ba, ta dalilinsa kin dena ganin Mutuncina Ni dai ban taɓa ganin ɗan da ya ke farraƙa iyayensa ba sai akan Salaah, Yanzu na yarda Haihuwarsa ba Alkairi a cikinta."  "Ka dinga kyatata Kalami akansa, don idan ka yi masa mugun furci zai iya kama shi a matsayinsa na Ɗanka"   dukkansu Takaici ya gama mamaye Zukatansu Musamman Sarki Abraham wanda ya ke bala'in baƙin cikin son da ta ke yiwa Yariman fiye da kowa, "Maganar Aurensa na kawo miki, ba shawara na zo nema ba na riga na yanke hukunci"  Miƙewa ta yi ta gyara zaman Doguwar rigarta da ta sha Ado, Zuciyarta a cunkushe da kyar ta iya cewa "Allah i zaɓa masa mafi Alkairi daidai da rayuwarsa, zan ci gaba da Addu'a indai ba Alkairi ka hanga a cikin Auren ba kar ya tabbata, Kuma ka shawarce shi indai bai shirya ba ka barshi ya ci gaba da Neman ilmi don nima ina so ya zama Babban Malami me ilmin Gaskiya ko dan kawo ƙarshen irin Malaman da ka tara a Masarautar nan"  ta na kaiwa nan ba ta jira me zai ce ba  ta yi gaba cike da ɓacin ran halin nasa, ta lura ma a kwanakin nan asalin ƙiyayya ya fara nunawa Yarima, a da kuwa ta na tunanin kawai rashin jituwar halaye ne ya kawo saɓani a tsakaninsu.

Sai da ta ɓacewa ganinsa sannan ya kau da kai daga kallonta ya yi dariya kafin ya ce "Sai dai fa ki yi haƙuri, domin duk abin da ya shige min gaba ya hanani tafiya tsanarsa na ke yi.

Moomin 

Firgigit Salma ta farka daga mafarkin nata,  sai da ta tashi sannan ta tabbatar ba zahiri bane, ta zuba tagumi ta shiga Nazarin mafarkin "Za ki yi gamo iri-iri a rayuwarki,  Za ki gamu da Mutane masu ban Al'ajabi  A ciki akwai halittar da in ta shigo rayuwarki ba za ta rabu da ke ba."  Wannan maganar da Yarinyar ta gaya mata a mafarkin ta fi komai yamutsa tunaninta, gabaki ɗaya ta rasa ina abin ya dosa, wace halitta ce ? Aljanu? ko Dabbobi?  ko a Mutane ne?  Meye Asalin mafarkin?, tambayoyin da Zuciyarta ke jefa mata kenan, sai dai ba ta da amsar su, tuno halin da su ke ciki ya sa ta fashewa da kuka ba tare da ta shirya ba.  Ba ta daɗe da farawa ba Akhi Usmana ya shigo Turakar hankali tashe ya na tambayar lafiyarta. share hawayen ta shiga yi gami da goge fuskarta "Abhu bansan me zan ce ba, mafarkai na ke yi kullum wanda su ke tayar da hankalina, anya kuwa za mu iya kai gacci akan Aikin da mu ka sa kanmu?"  "Haba Ƴata kwantar da hankalinki in Allah ya yarda kamar an gama ne, ai sannu-sannu ba ta hana zuwa, Zamu karɓi Mulki sannan mu shimfiɗa namu, yanzu na haƙura da ɗaya ɓangaren abin da na fi so ta yaya zamu ture Sarki Zunnur daga kan Mulkin??" "Abu ne mawuyaci hakan Abhu, shi yasa a koda yaushe ƙara tsorata na ke yi don kuwa idan aka ganemu mu na ji mu na gani za'a ratayemu, daga nan mun zama tarihi"  "Kar ki sake ki karaya, da mu gaza gwara Mu Mutu  asan Mutuwar mu ka yi, Ni fa ji nake kamar Mu zuba guba a Abincinsa ya mutu kawai, ko kuma Mu ribace shi  mu  kaishi Daji shi kaɗai  sai mu kashe shi, ga ni ga ke ga Ummu Noor ai za mu iya ɓatar da shi, bayan mu ma za mu haɗa kai da Bayin Masarautar hakan zai ƙara temaka mana"  Dariya Salma ta shiga ƙyaƙyatawa har na ɗan lokaci sannan ta ce "Wallahi Abhu da kasan za ka faɗi haka da tuni ka faɗa an yi an gama, ni ban taɓa tunanin na yi haka ba sai dai tunanin mu yi gaba-da-gaba da shi, Karon farko mu fara zuba masa guba kawai, idan bai mutu ba sai mu ƙara da wannan."  Akhi Usman ya murmusa sannan ya ce "Yanzu kwanta ki yi bacci Ƴata, Allah ya yi miki Albarka, In Sha Allah gobe zan nemi Gubar sannan zan samo waɗanda za su temaka mana."  "A sashin Kula da Abincinsa za mu samu, yauwa Abhu Jakadiya Gameela nasan za ta iya komai domin kuwa ta shahara a fannin munafurci da Ƙilbisa iri-iri don haka ita zamu samu" "To amma Gimbiya Nora Kinsan Jakadiya Gameela Babba ce a ɓangaren masu Sarautar, ba za ta taɓa yarda mu amfane ta ba  ba tare da mun biyata Dukiya me yawa ba, gashi mu Talakawa ne"  "Hmm!!! kwantar da hankali Abhu, ba dai ina raye ba? zan samo Dukiyar da zamu biyata, ka yi magana da ita sannan ka tambayeta adadin Dukiyar da ta ke so" ta yi maganar cike da ƙwarin guiwa, ya san za ta aikata don haka ya ƙara jin ƙwarin guiwa, ba tare da ya tambayeta  a ina za ta samu Dukiyar ba ya ba ta tabbacin zai yi abin da ta ce zuwa Gobe.

"Me ki ka ji??"  Sarauniya Ameena ce ta jefa mata tambayar,  "Wai ji na yi Sarauniya Hakima ta na Ƙorafi akan cewar kece  ki ka lalata Yarima Rayan kuma ki ke zuga Gimbiya Zaina Akan abin da ta ke yi"  labarin ta bata tiryan tiryan  kamar yadda ta ji su na hirar, har da ƙarin gishi da Maggi don Miyar ta yi zaƙi.  Sarauniya Ameena ta ja numfashi ta na wani Ƙasaitaccen murmushi, "Hakima kenan!" ta yi maganar cike da jin kanta,  Jakadiya Gameela ta ƙara rau-rau da murya ta ce "Allah i ƙara miki Girma da Daraja wai har cewa ya ke kar ki damu Sarauniya, zan ɗauki mataki akai, wai fa Gimbiya Zaina ma zai yiwa Aure, ai na ce bai isa ba tinda har ana raye, ai Abin da ki ke so shi ne ya ke wanzuwa a doron Ƙasar nan Sarauniyar Sarauniyoyi, Sandar Mulki  Hasken Karaga, Babbar Mace  Sittirar Ƴaƴa Mata!"  ba dan ta gama zubo surutan ba Sarauniya Ameena ta katseta ta hanyar watso Mata Kuɗaɗe , a ɗan yatsine ta ce "A je a sa ido akan Masarauta, barshi ya gwada matakin da zai iya, ai ni ce Gadon Mulkin in ba ni ba Zama."   ƙasa-ƙasa Jakadiya Gameela  ta yi da murya kafin ta ce "Gafarce ni Ranki-ya-daɗe Ƴar tambaya zan yi, wai ta ya akai ki ka Mallake Sarki Zunnur?  na ga sai da Sahalewarki ya ke komai, Allah i baki Nasara Me Babban Ɗaki,  naga kuma ni ba'a taɓa aikena Gurin Malaman Tsubbu ba"  Ido ta zuba mata har na ɗan lokaci sannan ta saki Murmushin sheƙeƙe, "Jakadiya Lallai ana wasa Da Sarauniya Ameena, ba na son shiga sharafin da bai shafeki ba, ai kowa da ɓangarensa, ke na ki ɓangaren daban, idan zan yi abu na Sirrina yawanci da kaina na ke yi, a tashi a ban guri Jakadiya!"  Cikin Sauri Jakadiya ta tashi ta na cewa ''Allah i temake ki, a huta lafiya."  bayan ta fita Sarauniya Ameena ta tashi ta shiga zagaye a Turakar, tunanin irin ƙarfin halin Sarki Zunnur ta ke yi, wato Gimbiya Zaina zai yiwa Aure, Idan ta tuna hakan sai ta murmusa kawai.

Munwaz

Sarki Zamwal ne ya kalli Yarima Jayden sannan ya ce, "Ina da Sadaukin Jarumi kamar kai amma ana cin Mutuncina haka."    yadda ya yi maganar cikin marai-raicewa ya sa lokaci guda ran Yarima Jayden ya ɓaci, "Waye?" ya tambaya gami da kafe shi da idanu.  farin ciki ya lulluɓe Sarki Zamwal sabuwar Ƙaunar Ɗan nasa ta ƙara ratsa shi, tin da Yarima Jayden ya girma shi kenan  ya shige masa gaba, duk abin da ya ke so shine ya ke yi masa. "Wani Sarki ne, na nemi ya bani Masarautarsa shine ya nuna min ban isa ba, gashi a wannan lokacin duk ka susuce ka manta waye kai sabi da Matarka ta na Goyon Ciki." Ɗan murmusawa Jayden ya yi kafin ya ce "Ni kaɗai ka san ba na ƙirƙirar yaƙi har sai in taɓa ni akai ko kuma kai ka sa ni, na samu lokacin da zan kula da Matata ne ba  wai na manta ni waye ba."  Sarki Zamwal ya yi murmushin jin daɗi sannan ya ce "Ka ƙwatar min Kimata a gurinsa sannan ka haɗo min da Mulkin nasa."  Yarima Jayden ya miƙe sannan ya dafa kafaɗar Sarki Zamwal "Ka kula min da Matata da Ɗan cikinta, kar ka bari wani abu ya shafeta."  bai jira amsar da zai bashi ba ya yi hanyar ficewa, Sarki Zamwal ya kece da dariya ya na yi  ya na kurɓar Gida don ba ya rabo da ita.

Washegari da wuri Yarima Jayden ya sa aka haɗa Mayaƙa don Aiwatar da Umarnin Sarki Zamwal. sai da su ka gama shiri tsaf sannan ya nufi Turakarsa don shiryawa, kawai ba ya son yiwa Mahaifinsa jayayya ne shi ya sa ya amince da fita yaƙin, ya san Rubaina za ta damu sosai ba za ta so ya tafi ba, cike da fargabar rigimarta ya ke tafiya har ya isa, ta na kwance kan Gado ta na malelekuwa, jin motsinsa ya sa ta yi saurin miƙewa, fuskarta ɗauke da damuwa ta ce "Jayden!"  Bakinsa har kakkarwa ya ke wajen kiran nata sunan "Rubaih!"  Ƙara shagwaɓewa ta yi sannan ta ce "Mahaifinka ya gi komai daraja a rayuwarka haka ka ɗauka, ka manta cewa Ciki gareni shine za ka tafi ka barni  cikin rashin lafiya, me yasa ba zai yi maka Uzuri ba?, kamata ya yi yanzu komai naka ya dawo hannuna tin da Ɗanka nake Raino."  "Ki fahimce ni Rubaina! Ba shi da wani fa sai ni kaɗai,  na san ko da ba na nan zai kula min da ke, amma shi babu me kula da shi sai ni kaɗai ɗinnan, ba yadda na iya ne nima  da son raina ne kinsan ba zan je ko da wajen Masarauta in barki a ciiki ba,  Ba na yiwa Mahaifina jayayya kin sani, sabi da na samu Ɗa kuma sai na juya masa baya kenan?,  ke ya kamata ki fahimceni ki yi min Uzuri Rubai"  Share ƙwalla ta yi ba tare da ta ce komai ba sai ma ƙara zumɓuro baki da ta yi.  Cikin sanyin jiki ya ƙarasa kusa da ita ya zauna, ya riƙo hannunta a tausashe ya ce "Ki yi haƙuri, na yi miki Alƙawarin ba zan daɗe ba sannan idan na dawo ko me ki ke so zan yi miki fiye da yadda nake miki Da" Shiru ta yi hakan ya ƙara karya masa Zuciya, "Rubai kece raunina ba zan taɓa iya yin Nasara ba indai har ba ki ƙwarara min guiwa ba, idan na tafi ba'a son ranki ba bai zama lallai na dawo Duniya ba, na lokaci Ɗaya ne kawai, bayan shi ina tare da ke a ko da yaushe, ki ci gaba da jurewa Mahaifina ba zan so ki fara Kishi da shi ba don shima ya na da haƙƙi akaina"  Wani lallausan murmushi ne ya baiyana akan fuskarta cike da Kissa ta ce "Ka yi haƙuri Jayden, idanuna ne sun rufe ka san  idan ba ka kusa da ni komai nawa Barina ya ke, ba zan yi Kishi da Mahaifinka ba tin da nima Mahaifina ne,  Kai me Nasara ne yanzu ma Za ka yi Nasara, ba na fushi da kai ka tafi da Zuciya Ɗaya  sannan kar ka manta cewa Gunki Gurmus ya na tare da kai a duk in da ka shiga."  idanu ya zuba mata ya na murmushi har cikin ransa ya ji daɗin sakkowar tata,  Farin ciki da Ƙaunarta ya tsuma Zuciyarsa, ya ma rasa ta ya zai gode mata, ya na bala'in jin daɗin Ƙaunar iyayensa da ta ke yi, mugun son da ya ke mata ne ya sa ba ya iya kallon kowace mace, sau da yawa Mahaifinsa yakan haɗa shi da Ƴan Mata don ya yi Zina amma shi duk hakan ba ya burgeshi, ba don komai ba sai don Matarsa da ya riƙa Ita Ɗaya takk.  Miƙewa ta yi ta ɗakko Wani abu da aka yi shi da Fata  ta ɗaura masa a Damtsensa, "Aymur ne ya bani, ya ce a duk lokacin da za ka fita in ɗaura maka shi, ba za ka dawo ba tare da Nasara ba"  har lokacin Kallonta ya ke yi Kamar wata kayan Gabas,  ita kuwa sai wani Yauƙi da kwarkwasa ta ke yi masa ta na ƙara sakar masa wani  Malalacin Murmushi, "Kallon me ka ke min ne? mu je in shiryaka"  ta faɗa ta na ƴar Dariya, miƙewa ya yi ta kama hannunsa domin yi masa shirin Fita Yaƙin.

02:00  Sarki Abraham ne ke tafiya saɗaf-saɗaf kamar me shirin yin sata, Inda su ka saba zaman Tattaunawa ya nufa lokacin har sun gama hallara, sai da ya shiga ya zauna tsamo-tsamo sannan hankalinsa ya kwanta ya sauke ajiyar Zuciya.  

Fateema Fuskarta a rufe da baƙin Ɗankwali  ta ratsa hanyar da ya ke bi ta ke bi cike da iya TAKUN SIRRI  da ta ga zai waigo sai ta yi maza ta laɓe, har su ka je Inda ya tsaya.

da ya ke ya san Wainar da su ke toyawa ba ta ci Bace  bai sa Dakaru a Ɓangaren ba don kar a sa musu ido akan lamarinsu.

Ciza yatsa Fateema ta yi lokacin da ta ga ya Maida Ƙofa ya kulle, takaici ya kamata, Nazarin ta inda za ta shiga ta ke yi amma ta rasa hanya, motsi ta ji a hanya ta yi saurin Ɓuya, Ƴan Mata ne Guda biyu riƙe da Maka Maka Tray wanda aka tsauna kayan ci da na sha a Cikinsu kala-kala, har sun wuce sai wata dubara ta faɗo mata ta yi saurin fitowa cikin tsawa ta ce "Kehh!!"    ita kanta da ta yi maganar a tsorace ta ke yin maganar daidai da bugawar Zuciyarta  amma sai ta maze, a dake ta ce "Waye ya baku Umarnin shiga kai tsaye?? shin daga wane sashi ku ke ma??"  ko da ba su san wacece ba sun rissina mata sabi da irin ƙarfin halinta sai su ka ɗauka wata Babba ce a cikin Masu ruwa da tsaki na Masarautar, "Ayi mana  Afwa Ranki-yadaɗe  Wannan daga sashin Waziri aka aikomu Jakadiyar Ɓangarensa ce ta sa mu, kuma ba iya yau bane ba dama mun saba ta na sa mu aikin"   "To domin wa ta ke sa ku aikin??"  kallon-kallo su ka yi  su biyun Kafin Ayra ta ce "Domin wa za mu yi ai Sarki Abraham shi ne me taron,  don shi mu ke yi, idan mun kai ma tsayawa mu ke yi in su na buƙatar wani abu  sai mu zuba musu da kanmu"  Daɗi da Tsoro su ka ziyarci Hadima Fateema lokaci Ɗaya, ta samu dama amma ta na tsoron su gane ba Ƴan aikinsu bane a yanayin motsinta, ƙara gyara tsayuwa ta yi cikin matuƙar Ƙarfin hali ta ce "To ita Jakadiyar Matar Sarkin ce?? meye huruminta da haɗo masa Abinci?? ina ma laifin ta tsaya iya matsayinta na Jakadiyar Ɓangaren Waziri? kuma har da sa ku ku wani zauna  kuna zuba musu kamar Sa'o'inki??, Kunsan Sarauniya dai ba ta da wasa  kuma ba ta son raini, kuma kunsan dai na ta Kishin Mijinta, shi yasa ma ta ce in tuhumi masu kaiwa Mijinta Abinci ɗinnan, Maza ku ban Tray ɗaya, Tare da Ɗaya zamu shiga sai na tabbatar da ingancin Abincin ma sannan za su dinga ci, Kuma Ɗaya ta jira mu a Rumfa har  mu fito, kar ta sake ta bar gurin ko ta je ta gayawa wani an aikoni,,, don Aikin sirri Sarauniya ta sa ni, kuma duk na gane ku indai ku ka yi mata Munafurci kunsan sai ta sa Sarki ya sa an jefe Mutum, ko a rataye shi,  ko Jakadiyar aka gayawa sai rai ya ɓaci kun ji ko??"     Sosai su ka yarda da tsarin nata kuma su ka ɗau aniyar ba za su saɓa mata ba don kuwa sun san  ƙaramin Aikin  Sarki Abraham ne  ya sa a Jefe su ɗin ko a Rataye su.

Hadima Fateema ta karɓi Tray Ɗaya Zuciyarta fess sai dai ta na fargabar shiga cikin kar ta kofsa don ta fiye rawar jiki ita ma kanta shaida ce.

Ayra ce a gaba Hadima Fateema a baya su ka shiga da Sallama, bayan anyi musu izinin shiga  su ka dire Abincin akan wani makeken Teburi na Ƙirar jan Katako wanda su  Sarki Abraham su ka yiwa Da'ira.

(Akwai sauran Kodumo fa MY PEOPLE😂)

Khayra

Bayan sun ajiye su ka koma gafe su ka tsaitsaya kamar waɗanda aka dasa a gurin.

Hadima Fateema sai tsitstsilla ƴan Idanunta wanda su kaɗai ake gani a fuskarta ta ke yi.  Quraish ne ya ƙare musu kallo sannan ya ce "Ya akai yau Fuskokinku a rufe?"  Ayra ta kalli Hadima Fateema cike da son sanin abin faɗe "Ranka-yadaɗe hakan Tsarin Jakadiya ne, sannan ta ƙara umartarmu da cewa mu kauda idanunmu daga Kallon Manyanmu"  cikin sauri ta yi maganar gami da Durƙusar da kanta, kasancewar Canja Murya ta ke yi yasa ba wanda ya yi tunani  itace, su ka ci gaba da sabgoginsu.  Ayra kuwa Satar Kallonta ta ke yi, zuwa yanzu ta fara tsorata da lamarin Fateema Zuciyarta ta na gaya mata akwai matsala.

"Shugaba ya maganar Auren Yarima? ni fa ina da wata shawara"  Quraish ne ya yi maganar fuskarsa ɗauke da murmushi "Mu na sauraronka"  Sarki Abraham ya faɗa idanunsa akan Abinci,  "Ina ganin kar ka ce Ƙasƙantacciya za ka Aurawa Yarima domin kuwa Idan ka haɗa Alaƙa da wani Sarkin hakan zai ƙara ɗaukaka Darajarka ka ga Mun Ƙara samun Abokan Hulɗa kenan, sannan Dukkan Dukiyarsu Za mu shiga cikinta za mu gane Sirrinsu"  Nazari su ka yi kafin Waziri ya yi Karaf ya ce "Alhamdulillahi, Ai wannan shawara ce me matuƙar kyau da amfani, Sarki ai ina ganin Wata sabuwar dama ce ta zo mana." Sarki Abraham ya yi murmushin manyance sannan ya ce "Hakane Waziri, Malam Quraish wannan shawara taka an ji daɗinta sosai, don haka zan shirya zan je da kaina Wajen Sarki Hashim, zan nemi ya bani Ƴarsa, kun ga dama sau ɗaya mu ka taɓa Hulɗa da shi daga nan kuma ya gujemu  zan je masa da nufin Sasanci, in bai amince ba akwai Masarautu da yawa."  "Wannan  haka ya ke" Faɗar Waziri,  Quraysh ya ce "Hatimin Wannan Masarautar da mu ke nema, an samu wani Tsoho da ya santa sosai mun samu Hatimin a Gurinsa,  in an ba ni dama zan buɗe shi."  Sarki Abraham ya jinjina kai,  Waziri ya ce "A miƙo abin sha."  cikin sauri Fateema ta zabura za ta nufi gurin dan kuwa ta so ganin wane irin zane ne a jikin Hatima ko an rubuta sunan Masarautar, Waziri ya dakatar da ita da cewa "Ɗayar ta zo."  Cike da takaici ta koma baya, Ayra ta murmusa kafin ta nufi Teburin ta harhaɗa abin da za ta haɗa, "A wannan Sashin Dukiyar Masarautar take amma an gineta ne a Ƙarƙashin Ƙasa, yanzu abin da ya rage mana shine nemo hanyar da Ƙofar Shiga Ƙasan take, idan mu ka gane haka cikin sauƙi za mu isa ga Dukiyar sai mu aiwatar da abin da za mu aiwatar"  Quraish ne ke zaiyano jawaban dukansu su na saurara "Wato Quraish ka taka babbar rawa a cikin wannan aikin don haka a ninke Hatimin yanzu ba ta tashi ake ba, ina son kawar da idon Maƙiya daga kaina kafin na aza wannan aikin, don  sai mun fi yin abin da ya dace kuma cikin Sirri, A ci Abinci sannan a tashi haka sai gobe mu ci gaba da Tattaunawa"  Faɗen Sarki Abraham.   Ya na gama magana Quraysh ya Naɗe Hatimin su ka koma kan Abinci, sai lokacin aka bawa Fateema damar matsowa gurin, har su ka gama su na tattauna yadda za'a tsara Auren Yarima Salah da yadda za'a zo a yi na Yarima Rooh ba tare da kowa ya gane Auren don wata Manufa aka yi shi ba.

Sai da ta sauke Ajiyar Zuciya bayan ta fito daga Ɗakin Tattaunawar, ba ta zame ko'ina ba sai Sashin Yarima Salah.

Moomin

Akhi Usman, Jakadiya Gameela, Suna tsaye a wani saƙo  Akhi Usman gabaki ɗaya ya rasa ta ina zai fara yi mata zancen, Zumɓurar baki ta yi ta ce "Na gaji da jiranka Usmana, ni ka ga tafiyata."  cikin sauri ya ce "Ki yi haƙuri maganar ce akwai Duhu a cikinta amma nasan za ki gane me nake nufi"   "To ka faɗa in ji mana"  ta yi maganar a ƙagauce,  wani Ƙulli ya miƙa mata kafin ya ce "Wannan na ke son zubawa a Abincin Sarki Zunnur"   "Subhanallah!!!"  Ta faɗa idanunta a warwaje ta na kallonsa, "Da gaske nake ba da wasa ba, Ina son ganin bayansa, don haka na nemi temakonki, na san kema ba kya ƙaunarsa, idan kuma ba ki amince ba shi kenan nima zan tona miki asiri, ai nasan ki na yiwa Sarki Laɓe idan ya na magana da Matarsa Ko Abokanansa Manyan Masarautar, kin ga daga lokacin kwananki ya ƙare ni kuma sai a Ƴanta ni"   Jikinta ne ya fara rawa ta yi ƙasa da murya sannan ta ce "Akhi Usmana ai wannan abu bai yi zafin haka ba, yanzu abin da za'a yi ka kawo wata Dukiya mai laushi da tsoka sai a san yadda za'a yi." Ya yi Murmushi lokaci guda kuma ya murtuke fuska, "Ba na son wasa, ba na son yaudara, ba na son cin Amana, ba na son Rashin cika aiki, Mun yi Alƙawari wa juna na ɓoye sirrinmu da kuma cikawa juna aiki, zan ba ki Dukiya za ki Ban Ran Sarki Zunnur"  "Kamar an gama ne Akhiee Usman, amma ina za ka samu Dukiyar? kuma da sharaɗi fa don sai an biyani zan yi aiki"  "Ba ruwanki da inda zan samu Dukiya, sannan na yarda zan baki Kaso Ɗaya da Rabi idan kin kammala zan ƙara miki"  ta yi dariya gami da soke tsumman Ƙullin a jikinta ta ce "Ina son Dukiya Kimanin Kilo Bakwai." a ɗan razane ya ce "Kilo Bakwai? kinsan dai ni talaka ne ba ni da gata sai Allah."  "To ai ka gama magana Usman, ai tinda ka riƙi Allah ka   gama komai, kawai ka je ka nemo ka kawo ka ji??, na yi sauƙi ma ka kawo Kilo Shida, ran Sarki guda fa ka ke nema ai na ma yi ƙoƙari ga ɗaukar kasada da na yi"    "To mu ƙara haɗuwa anan, idan na samu Dukiyar Zan yi wasiƙa Salma Noor za ta kawo miki sai mu haɗu"  "To sai na ji ka, ka samo da wuri fa don ina buƙatarsu"  ta faɗa gami da yin gaba,  Akhi Usman ya sauke ajiyar Zuciya gami da godewa Allah  da ya bashi damar  samun kanta cikin sauƙi.

ya na komawa ɓangarensu ya tarar Ummu Noor ta gama dafa musu Abinci ya zauna sannan ya ɗauki ruwa ya sha, "Ina Salma?" tambayar da ya yi wa Ummu Noor kenan,  "Ai tin da ka fita tin sanyin Safiyar nan ban ƙara ganinta ba ka na fita ta fita itama, kuma ba ta gaya min inda za ta je ba, sai dai ka san duk nisan kiwonta ba ta wuce cikin Dazukan nan"  ya jinjina kai, zai fara cin Abincin ta shigo Hajaran-majaran sai numfarfashi take yi, ta na gaba Kyanwarta (Magenta)  ta na binta, a ƙasa ta kwanta warwas sannan ta fara warware Rufin da ta yiwa fuskarta.  Cikin sauri Ummu Noor ta yo kanta ta na cewa "Lafiya kuwa Nor?"  "Daji na duba sai gobe zan koma, na tsara komai sai cika aiki, Abu Noor Kilo nawa Jakadiya Gameela ta ke so??"  ya ce "Maza karɓi ruwa gun Ummu Noor ki sha, idan kin samu nutsuwa sai mu yi maganar."  karɓar ruwan ta yi ta ɗan ƙurɓa sannan ta gyara zama gami da cewa "Abu Salma ai ba ni da nutsuwa  in dai har ban cika maka burinka ba, kawai ka faɗa min."  "Kilo Bakwai ta ce amma yanzu ta dawo Shida, ni a Nazarina ma ba za ta yarda damu ba" Noor ta murmusa kafin ta ce "Ni dama nasan za ta amince sabi da tsohuwar Munafuka ce,  ka ga dai ta fi nuna son Sarauniya Ameena akan kowa amma in da ita mu ka ce ta kashe indai mu na da Dukiya sai ta kasheta."  Ummu Noor ta ce "Shi yasa na ke tsoron Kaidin Ɗan-adam Noor, ku ma dai ina so ku bi rayuwarku a hankali kar mu shiga Tara ba Uku."  "Kar ki wani damu kanki" Noor ta faɗa gami da janyo Abinci.

Sarauniya Ameena da Gimbiya Zaina su na zaune su na hira Hadimar Sarauniya Hakima ta shigo da sallama,  kallo me kama da na tsana Gimbiya Zaina ta ke watsa mata, Sarauniya Ameena ta ce "Allah i sa lafiya."  ta na durƙushe kan guiwoyinta,  hannunta riƙe da Tray wanda aka ƙera da Ruwan  Azurfa, "Sarki Zunnur ne ya aiko ni in kawo wa Gimbiya wannan"  ta faɗa a ladabce,  "Wace Gimbiyar?  wacece wata Gimbiya ko dai Yarima Rayan aka ce miki???''   Gimbiya Zaina ce ta yi tambayar cike da mamakin Aiken.    "Gimbiya Zaina aka ce Ranki-yadaɗe"    za ta ƙara magana Sarauniya Ameena ta ce "A miƙo Saƙon sannan a cewa Sarki Gimbiya ta Amsa."    da kallo Gimbiya Zaina ta bi ta cike da takaici,  Hadimar ta ƙaraso ta kawo Tray ɗin Sarauniya Ameena ta karɓa ta ajiye gefe sannan ta shiga warwarewa.  Kaya ne na garari masu matuƙar kyau da tsada, sun sha Adon Sarauta, sai Sarƙa da Warwaro da sauran kayan Ado.  Idanun Gimbiya Zaina ne ya sauka kan Ninkakkiyar Wasiƙar da ke kan Tray ɗin, cikin sauri ta ce  "Ummi ki duba Wasiƙar nan"  Sai a lokacin ma ta lura da ita, cikin sauri ta warwareta ta fara karantawa a sarari "Ki sa kayan Ki zo Ƙaramar Fada  Mijin da za ki Aura ya zo ku gana"    wani mugun tashi ta yi Zuciyarta na tsalle, cikin rawar Murya ta ce "Niii!! Ummi ba na gaya miki ba, na san dama Ba ya taɓa ƙulla Alkairi sai Sharri!" ''Kar ki ƙara faɗen haka akan Mahaifinki,  yau karo na farko ki yi masa biyayya tinda Mahaifinki ne ai ya cancanci haka"  "Bazan iya ba!!!" ta faɗa a kausashe  Zuciyarta na wani irin turiri da tafarfasa

''Ki gane me na ke nufi mana, sa kayan da zuwanki Fadar ai ba ya na nufin anyi Auren ba, ki manta da shi kawai, ki sa kayan ki je" Sarauniya Ameena ce ke magana fuskarta ɗauke da wani ɗan murmushi  me tarin ma'anoni.  "Amma zan yi  ne kawai sabi da ke''  Gimbiya ta faɗa gami ɗora kallonta akan kayan, Sarauniya Ameena ta ce "Dama ai don ni ɗin na ke so ki yi ba don wani abu ba"  miƙa mata kayan ta yi gami da miƙewa ta ce "Ki shirya yanzun nan na raka ki, ina ɗan zuwa"  bayan Gimbiya ta karɓi kayan Sarauniya Ameena ta fice daga Turakar,  Cike da takaici ta shirya sannan ta koma ta zauna  ta na jiran dawowar Sarauniya Ameena,  ta ɗan ɗauki lokaci ba ta dawo ba sannan ta shigo da sallama hannunta ɗauke da wani ɗanƙaramin Tray Cike da kayan Marmari iri da kala, Gimbiya ta na ganinta ta miƙe ta na cewa "Na daɗe ina jira."  "Kin ga abin da na  tafi nema, ki riƙe a hannunki idan mun je sai ki kai masa"  Karɓa ta yi ta na ɗan murnushi kafin ta ce "Duk da cewar shine Mahaifina amma bai san wacece ni Ba"  Sarauniya Ameena ma ta murmusa sannan su ka rankaya zuwa Ƙaramar Fadar Sarki.

Munwaz

Bayan Yarima Jayden ya shirya tsaf sannan su ka kama hanyar Ƙasar Sarki Zaywan.   Gimbiya Rubaina kamar ta bi shi sai sharar ƙwalla ta ke yi, Findu da Sarki Zamwal ke ta aikin rarrashinta,   Yarima Jayden kuwa Zuciyarsa duk ba daɗi haka ya tafi,    Tafiyar ba ta wuni bace ba ta kwana Ɗaya ba hakan yasa dole sai su na yi su na sauke Zango, kasancewar sun tafi da kyakkyawan guzuri ya sa  ba wahalar Abinci.

Khayra

Ya na zaune kan Sallaya ya idar da Sallar Nafila ya na Du'a'i ta shigo da sallama, ba ta  bari ya amsa ba bare ya bata izinin shigowa, sai da ta zo gaf da shi sannan ta durƙusa, ganin ya haɗe hannunsa ya na Addu'a ya sa ta yin shiru itama ta ɗaga nata, bayan ya Kammala ta yi saurin cewa "Salamu Alaika" "Wa'alaikissalam! daga ina haka?"    jiki na rawa ta ce "Daga gurin Tattunawar su Sarki Abraham nake, ba na so gari ya waye ma ban gaya maka ba shi yasa na tawo yanzu, Aur..."  Katseta ya yi da cewa "Labarin Aurena su ka yi ko???"  da sauri ta ce "Ya akai ka sani??"  "A mafarki  na gani, bayan wannan sai maganar me su ke yi?"  "Gaskiya kai Ɗan Baiwa ne Yarima, ashe ka rigani sani ma, amma fa jikina ya yi sanyi, gaskiya ba ni da sa'a  Tin da na fara bibiyarsu ba sa yin maganar da mu ke so, yau ma sun kawo wani Hatimi na wata Masarauta amma ban samu damar ganin kowace Masarauta bace  su ka Ninke shi, kuma na ji suna Maganar Dukiyar Masarautar da alama Dukiyar su ke so"   jinjina kai ya yi kafin ya ce "Shi kenan, ba komai"  "To amma Ranka-yadaɗe ka yarda da Auren kenan?"  yadda ta yi masa tambayar cikin sanyi ya sa shi sakin murmushi ya ce "Ba yadda zanyi, amma tinda shi ba  Allah bane ai abin da ya tsara ba shine zai tabbata ba, ki ci gaba  da Farin Ciki abinki, ki manta da shi" gyaɗa kai ta yi sannan ta ƙara da cewa "Kai ma ba zaka Auri Baiwa ba ko??"   Cikin sauri ya zuba mata idanu  cike da mamakin maganar ta-ta, rasa amsar da zai bata ya yi don haka ya ce "Bacci na ke ji, ki bani guri idan kuma tayani kwana za ki yi hau Gado ki Kwanta"  Zaro ido ta yi gami da miƙewa ta na ƴar dariya wadda da an gani an san ta ƙarfin hali ce  "Wannan maganar sam ba ta dace da ni ba Ranka-yadaɗe, gwara ni idan aka kashe ni shi kenan amma kai Muminin Mutum ne shi kenan sunanka ya lalace"  ya yi dariya sannan ya ce "Fateema!  na gaji da surutunki ne shi yasa nace haka nasan dole za ki gudu"  "Wallahi ka tsoratani dama korata ka yi  tin farko"  "Nasan in na koreki za ki ji ba daɗi shi yasa na zaɓi hakan"  rausayar da kai ta yi sannan ta fice bayan ta yi masa sallama.   a inda ta barshi ya gyara zama gami da zabga tagumi, lamarin mahaifinsa ya na bala'in ɗaure masa kai, wai Auren ma sai anyi don wani Dalili ba don Allah ba, shi indai don Mulki ne ai me sauƙi ne  zai iya haƙura ya barwa Yarima Roohullah ɗin ba sai an yi wasu zagaye-zagaye ba,  da tunanin ya kwana ya hantse ganin zaman ya fara takura masa ya sa shi shiryawa ya nufi ɓangaren Sarauniya.

"Dama ina nemanka"  ta yi maganar bayan sun gama gaisawa, gyaɗa kai ya yi alaɓar ya na saurarenta "Ina Umartarka da ka ƙara haƙuri da halayen Mahaifinka, Allah ne kaɗai yasan me ya ke nufi da mu  da ya haɗamu da Sarki Abraham lamarinsa ba daɗi sam"  "Ba komai Ummi ai Mahaifina ne!"  ta yi murmushi sannan ta ce "Ya sanar da kai abin da ya ke shirin yi kuwa?" Girgiza kai ya yi alamar "aa"  "Ya zo ya sameni ne..." ya katseta da cewa "Indai Labarin Aure ne na sani, ki barshi kawai kar ki damu, ni me iya maida baƙin ciki zuwa farin ciki ne."    "Na san za ka iya sani dama don ba ka mafarkin banza,  Allah ya yiwa rayuwarka Albarka ya kareka daga dukkan kaidi"  Sallamar Yarima Rooh ce ta katse mata maganar, Yarima Salah ya amsa ya na murmushi, ko kallonsa Yarima Rooh bai yi ba ya wuce kusa da Sarauniya ya gaisheta ta amsa kamar kullum, komawa ya yi ya zauna  ya na wani harhaɗe fuska,, Yarima Salah ya ce "Ka tashi Lafiya?"    Kallonsa ya yi a yatsine sannan ya kauda kai ya ja wani dogon Tsaki,  Yarima Salah ya miƙe tare da cewa "Zan je Ɗaukar Darasi Ummi."  bai jira wani ya yi magana ba ya yi gaba, Sarauniya ta juyo da kallonta kan Yarima Rooh Zuciyarta ta yi wani mugun rauni, tabbas Shaiɗancin Sarki Abraham ya yi tasiri akanta tinda har ya yi nasarar Farraƙa Ƴaƴansu, Yarima Rooh ya kalleta ganin ta damu ya sa shi juya mata baya ya ƙara jan bakinsa ya tsuke, a sace ta goge Ƴar ƙwallar da ta fara zubowa kan kumatunta  ta shiga miƙa Kukanta ga Allah a cikin Zuciyarta.

Moomin 

Tin da suka shiga Fadar Idanun kowa ya na kanta daga manyan Masarautar har Yariman da ya zo su gaisa ɗin, kowa tsammanin Irin hukuncin da za ta yanke ya ke yi, A tsakiya ta tsaya cokam sai faman haɗe rai ta ke yi, Sarki Zunnur ya ce "Zauna ga..." Katse shi ta yi da cewa "A tunaninka a wannan Uƙubar da kake neman jefani ina da lokacin zama ne??,  Wanene wanda ya ke son ganina??"   miƙewa Yariman ya yi gami da cewa "Ni ne Sarauniya" Idanu ta zuba masa kafin ta ɗan yi murmushin takaici "Ka iya kula da Al'ummar da ka tara??  za ka iya riƙe Masarautar Moomin tare da Masarautar da ka fito???, wane irin Adalci ka ke ganin ka na yiwa Al'ummarka??, Indai har baka iya wannan ba kar ka ɗauki kanka a matsayin wanda za ka iya Aurena"  Shiru ya yi ya na Nazarin maganganun, ya buɗe baki zai yi magana ta katse shi ta hanyar ɗaga masa hannu   "Ba na buƙatar jin muryarka, ka je Sarki Zunnur ya baka wani zaɓin   Nima ina da Zaɓina!"  ta na kaiwa nan ta juya fayau-fayau ta bar Fadar, cike da takaici.  Sarauniya Ameena ta Murmusa sannan ta miƙe ta ce "Na ce ka dena shiga rayuwarta ka ƙi ji"  ba ta jira amsa ba ta marawa Gimbiya Zaina baya  su ka bar kowa da sakakken Baki.

Salma

Cikin Duhun Daji ta ke tafiya ta na goye da wata jakar Fata me ɗan girma  Ta rataya Kwari da Bakarta  a Wuya hannunta riƙe da Kyanwarta, tafiya ta ke yi ba tare da wata damuwa ko fargaba ba, Jefi jefi takan ɗan yiwa Kyanwar tata magana, duk da Magen Ba ta magana amma ta na saurarenta, a wani lokacin itace Abokiyar Hirarta Abokiyar wasanta,  Ta yi Matuƙar nisa a cikin  Dajin har ta kusa kaiwa Wajen Jan Iccen da take nema don ta samu wanda za ta Fansar a Bata Dukiya ta Kaiwa Jakadiya,  Su na cikin tafiya ta ji an ƙwala mata kira "Noooooooooooriiiiiii!!!!!!!!!!!!!!!!!!"   Har ta Buɗe baki zata amsa Kyanwarta ta yi wata muguwar Zabura ta zille daga hannunta  a bala'in firgice,  Yadda taga Magen ta ruɗe yasa Gabanta ya yanke ya faɗi, Kiran ne ya ƙara Tsinkayarta a karo na biyu sai dai Muryar yanzu ta bambanta da ta Ɗazu, yanzu wata kakkausar Murya ce me cike da ban Al'ajabi da ban Tsoro...  juyawa ta shiga yi a gurin  ta na shirin amsawa Kyanwar ta ƙara yin fitar burgu ta yi tsalle ta faɗa Jikinta ta na wani irin kuka da Gurnani,  Jikinta ne ya ɗau wata muguwar Kakkarwa Gabanta ya shiga dukan Sittin Saba'in Tamanin Casa'in Ɗari-da-Hamsin

Duk yadda ta kai ga Zazzara ido don ta ga me kiranta  ta kasa ganin kowa gashi ba'a fasa kiran nata ba,  cikin sauri gami da gudu-gudu ta juya ta nemi hanyar fita daga Dajin bakinta ɗauke da Addu'o'in neman tsari,  ta na gudu Magenta  na take mata ba,  Zuwa yanzu ji take kamar biyo bayanta ake yi ana ƙara sheƙa mata kira hakan ya sa ta fara gudun ceton rai.

A bala'in galabaice Allah ya kawota bakin Dajin ta na isowa kuma jiri ya ɗebeta ta fara ganin Duhu ta zube a wajen, gabaki ɗaya hankalinta ya bar jikinta  ta zama  kamar zautacciya.

Cikin Masarautar Moomin.

Sarauniya Ameena ta ce "Kin ga Abin da na gaya miki ko?   da ki ka je gashi kin yi maganin matsalarki da kanki, yanzu sai ya ƙyale ki in zai iya"  ta ɗan murmusa gami da cewa "Ban san me yasa ya ke da son takure rayuwata ba, ni duk ba tsarinsa ne a gabana ba, ina son cika Burina kafin komai."  Sarauniya Ameena ta nisa gami da takawa a ƙasaice taku biyar ta yi ɗaya bayan ɗaya sannan ta tsaya hannunta goye a bayanta ta ce "Muna da Alaƙa ta wannan fannin hakan ya sa mu ke jituwa da juna, ba zan taɓa dakatar da ke ko hanaki cika burinki ba, nima a yanzu ina nan ina tayaki shirye-shiryen barin Masarautar nan"  cikin Sauri Gimbiya Zaina ta zagaya gabanta su na fuskantar juna, cike da farin ciki ta ce ''Ki na nufin  kin goyi bayan tafiyata?" Sarauniya Ameena ta ɗan ja numfashi ta busar sannan ta ce "Ɗari bisa Ɗari, sai dai ina so ki kula da kanki domin ke kaɗai na ke kalla raina ya yi sanyi."  "Zan kula kuma zan dawo da kyakkyawan Albishir in sha Allah.  

su ka ci gaba da Tattaunawa  akan abin da ya shafe su.

Cike da takaici Sarauniya Hakima ta ce "Ka ga abin da Ameena ta sa Gimbiya ta yi mana ko??"  "Na gani mana tin da a gaban idona aka yi?  ai ta Yaro kyau take ba ta ƙarko, in tasan wata ba ta san wata ba ai,  dama nasan  hakan za ta faru don haka na tura saƙon gaiyata zuwa ga Masarautu Bakwai, a ciki Masarautu Biyar sun tabbatar min za su halarci Taron da na shirya na Zaɓawa Gimbiyata Miji, a cikin Ƴaƴan Sarakuna Biyar nasan dole akwai wanda Zai Burgeta kuma za ta Aureshi"    Murmushin farin ciki Sarauniya Hakima ta yi kafin ta ce "Na ji daɗi Kuma na yi Farin ciki, Ka yi maganinsu    Yanzu yaushe ne Taron zai gudana??"  "Idan na kammala shiryawa Zan Gaya miki"

ta murmusa ba tare da ta yi magana ba.

Munwaz 

yau kwanan Yarima Jayden Huɗu da tafiya,

Sarki Zamwal Farin ciki kawai ya ke yi shi da Matarsa Findu  har sun fara Shagalin samun Nasarar Yaƙin,  Gimbiya Rubaina kuwa  Kallonsu kawai ta ke yi don a yanzu ba ta da wani farin cikin da ya wuce ganin Mijinta ya dawo da rai da Lafiya duk da ta na da yaƙinin Zai dawo amma hankalinta ya kasa kwanciya, idan Sarki Zamwal da Findu su ka dameta da zancen ma sai ta bar Sashin nasu ta koma Ɓangaren Mahaifinta  Razayr Waziri.

a ɓangaren Yarima Jayden kuwa A kwana na uku su ka isa Ƙasar da daddare a daren su ka fara abin da ya kawosu, ba babba ba yaro kowa Yaƙarsa su ke yi, Sarki Zaywan ya haɗa tashi rundunar sai dai kashh Rundunar Munwaz ta fi ƙarfin wasa hakan yasa su ke musu kisan ƙare dangi, a cikin kwana Biyu ya kammala Aikinsa su ka kafa Tutar Masarautar Munwaz a cikin Masarautar.

Tsirarun Mazan da su ka Ragu a Ƙasar ya sa aka Tattaro gabaki Ɗaya ya tarasu a Fadar Masarautar, sai bayan sun hallara sannan ya shigo ya zauna kan Kujerar Sarkinsu ya yi ɗaiɗai ya haɗe ƙafa ɗaya kan ɗa.  Duk wanda ba zai iya kalla ba sai dai ya sunkuyar da kai, duk da Su ma Kafirai ne Ƴan Uwansa amma sun jinjinawa Rashin Imaninsa,  kowa da kalar tunanin da ya ke yi.

Jayden ya ƙare musu kallo kafin ya Murmusa, har cikin ransa ya raina Duk wani Abu da ƴan Ƙasar su ke ji dashi har su ke taƙama da shi.  "Daga yau Masarautar nan ta dawo hannun Masarautar Munwaz, zan zaɓi wanda ya dace in ɗora shi a matsayin  Wanda zai dinga kula da Ƙasar, sannan zai dinga amfani ne da duk abin da mu ka gaya masa,  Bayan haka ina me umartar Dakarun Masarautar Munwaz da su tattara dukkan Ƴan Matan Ƙasar nan, da su za mu koma Munwaz  Domin maida su Bayi" yadda ya ke maganar ko a jikinsa abin da ya aikata, Dakarunsa su ka sa shewa Su na ƙara miƙo masa gaisuwa da jinjina, a cikinsu ya zaɓi Ɗaya ya ɗora akan Mulkin sannan ya bar Fadar Sauran Dakarunsa su ka bazama neman Ƴan Matan Gari kamar yadda shugabansu ya Umarcesu, a daren ranar su ka kama Hanyar Komawa Munwaz.

Khayra

Yarima Salah saɗaf-saɗaf ya ke tafiya kamar kazar da ƙwai ya fashewa a ciki, tunani ne fal Zuciyarsa "Ranka-yadaɗe" jin an kira shi ne ya sa shi tsayawa ba tare da ya juyo ba, Dattijon ya zagayo gefensa sannan ya Durƙusa kan guiwarsa, zai fara Magana Yarima Salah ya dakatar da shi da cewa "Haba Dattijo tashi tsaye mana ai ni Ɗanka ne!" Hawaye ne su ka fara tsere akan Fuskar Dattijon cikin Muryar kuka ya ce "Kai me imani ne Yaro, in sha Allahu rayuwarka ba za ta taɓe ba, Yaro Ƴata Firdous Na rasata,  na rasa Ƴata Ɗaya da na mallaka a Duniya, Ranka-yadaɗe na kai Kukana gurin Sarki Abraham amma sai cewa ya yi ta tafi yawon Duniya ne zuwa wata Ƙasar, da na takura masa ma sai cewa ya yi zai sa ni a Kurkuku, kuma wallahi Ranka-yadaɗe Ƴata ba za ta iya guduwa ta barni ba!"  ya ƙarasa maganar ya na kuka kashirɓan.  Yarima Salah ya lumshe idanunsa a hankali gami da Furta "Subhanallah" sai da ya buɗe idanun nasa ya Ɗora akan Dattijon sannan ya ce "A ina ne ka nemeta ka rasa?" "Ta ɓata ne a cikin Daji, Sarki Abraham ne ya ce Na je Daji na samo masa wata itaciya zai yiwa Yarima Rooh magani ba shi da lafiya sannan ya Umarce ni da cewa Ƴata ta rakani, tare mu ke tafiya ni da ita kawai sai na ɗan yi gaba na barta Ranka-yadaɗe daga haka ban ƙara ganin Ƴata ba, ka temaka min ka sa Sojoji su tayani duba Dajin ko Mutuwa ta yi a ciki.

Sai da wani Jiri na ɗan lokaci kaɗan ya ɗebi Yarima Salah, ya taune gefen leɓensa gami da girgiza kai alamar ''a'a"   Ganin haka ya sa Dattijon cewa "Hakan ba zai yuwu ba ko Ranka-yadaɗe?"  "A'a, indai rabonka ce dole za ka ganta, zan tayaka da Addu'a a yanzu itace kawai Ƙarfinmu, ba komai zan sa a tayaka Duba Dajin, amma ina me shawartarka ko da ba ka ganta ba ka yi haƙuri ka miƙa komai ga Allah, ya na sane da halin da mu ke ciki kuma shi zai yi mana maganin kowace Damuwa.  cike da farin ciki Dattijo ya ce "Allah i yi Albarka, Allah i kare ka daga kowane sharri, na gode" da kai ya amsa ba tare da ya ƙara magana ba ya ci gaba da tafiya,  Ko shakka ba ya yi Sarki Abraham ne ya haɗa kuntu-kuntun da aka sace Yarinyar, to idan haka ne duk Matan da su ke ɓata ina ya ke kaisu??? tambayar da ta maƙale a Zuciyarsa kenan kuma ya ƙwallafa rai akan samun amsarta.

Sashin Sarauniya Sadiyya ya nufa ya samu Fateema zaune a kusa da ita sai dai yau ba surutu saɓanin  Da  da ba ta rabo da magana, duka su Biyun  ganinsa a ruɗe ya matuƙar tashi hankalinsu sai dai duk sun kasa nuna alamar a zahiri, Sarauniya Sadiyya Manyance ne ya hanata nuna razanarta, Fateema kuwa tsoron ta yi gargajiga akansa ta ke yi har Mahaifiyarsa ta iya fahimtar sirrin Zuciyarta. 

"Fateema kawo min ruwan sha"  ya yi maganar Murya ƙasa-ƙasa,  cikin sauri ta tashi don aiwatar da abin da ya faɗa, Sarauniya Sadiyya ta ce "Yarima ba lafiya ba, me ke faruwa?" rausayar da kai ya yi kafin ya ce "Ummi bansan me Abhi ya ke yi da Ƴaƴan Mutane ba, ko shakka babu yanzu Zuciyata ta gazgata zargin da ta ke yi, shine ya ke Kwashe Ƴan Matar Ƙasar nan, ban san me su ka tare masa  ba."  Mutuwar Zaune Sarauniya ta yi, ta tsira masa idanu Zuciyarta na tsalle, tabbas da ya faɗa itama ta gazgata domin kuwa zargin da ta ke yi kenan itama, "Salahuddin  Bansan wace irin rayuwa Mahaifinka ya ɗeba mana ba, sai shuka mana bala'i ya ke yi wanda nasan Alhakin har ku Ƴaƴanmu sai ya bibiya, tabbas in wani abu ya sameka ba zan iya yafe masa ba."   Shiru ya yi ya na nazarin ta ya akai ma ya yi wannan suɓutar bakin, dan dai kawai tunanin abin ya addabe shi ne amma bai so faɗa mata ba don yasan sai ta fishi tada hankalinta, murmushi ya yi cikin son kawarda zancen ya ce "Zargi fa kawai na ke yi ban gama tabbatarwa ba, kawai abin ya na bani mamaki ne, amma kar ki damu Allah zai warware,  Ya labarin Auren da zai min ya samo min Abokiyar haɗin ko kuwa??" ya ƙarashe maganar ya na ƴar dariya ta ƙarfin hali "Wai ya ce  ya aika Masarautu biyu ba sakamako me kyau, duk sun ƙi Amincewa"  ta ƙarasa maganar ta na gyatsine baki, dariya ma abin ya bashi don haka ya dara sannan ya ce "Duk da irin girma da Arziƙin da ya ke jin ya na dashi ya akai su ka ƙi tayinsa cikin sauƙi haka?"  Ta taɓe baki kafin ta ce "Abin da ba a gina da gaskiya ba kai kuwa ai ba ya tasiri, ni ina tsoron ma ya je ya yo mana Mugun Haɗi a wata Masarautar."  "Ki kwantar da hankalinki Ummina  ya gama zagayen da lalube-laluben duk Masarautar da ya je  ba za su taɓa Amincewa ba, sabi da ni na riga na yi Mafarkin suffar wadda zai Aura min"  Murmushi ta yi gami da cewa "Amma na ji daɗin hakan, Kyakkyawa ce??" sai a lokacin Fateema ta dawo hannunta ɗauke da ruwan, salalo salalo  ta ke tafiya don kuwa damuwa ta kusa nakastata,  Girgiza kai ya yi kafin  ya ce "Ba Suffar Fuskarta na ke nufi ba,  Kawai dai abin da na iya sani shine Wadda tunaninsa ya ke kaiwa ba ita bace, shi ya na harin Dukiyar Mutane ne, ita kuma Talaka ce ba kowa bace, sannan ƙasƙantacciya ce a Gurinsa, ba ta da Darajar komai, kuma a cikin Masarautar nan take" kwantsam!!!! Fateema ta jefar da Ruwan da ta kawo masa, gaba ɗaya ta buɗe idanunta wanwar akansa jikinta har tsuma ya ke yi, "Wacece?????"  Zuciyarta ce ta ke tambayarta,  shima Yarima Salah yadda ta zazzaro masa ido haka ya zare mata nasa Fararen idanun cike da mamakin abin da ya sa ta burkice haka, Sarauniya kuwa idan ta kalli Yariman nata sai ta koma ta Kalli Fateema,  yadda su ke wani Shaɗanannen Kallo wa juna ya sa ta sakin Murmushi

Sannan ta ce "Yarima! Fateema! Ina Fatan Lafiya."  Cikin sauri ya sunkuyar da kai gami da cewa "Ba komai!" Fateema kuwa cikin Rawar baki ta ce "Zazz.. zamewa nayi shine sai ruwan ya faɗi."  Sarauniya ta murmusa gami da cewa "Za ki iya kawo wani??"  cikin sauri ta gyaɗa kai gami da juyawa za ta koma Yarima ya tsayar da ita da cewa "Fateema Ki barshi kawai naga kamar ba ki da lafiya, tafi ki kwanta ki huta."  Da kai ta amsa sannan ta kaɗawa Bujenta iska, jiki na tsuma har neman yin tuntuɓe ta ke yi.  Ya furzar da huci kafin ya ce "Rawan kanta ya yi yawa Yarinyar nan."  Murmushin Yaro ba Mutum ba sai ya girma ta yi masa kafin ta ce "Kai ma ka na Buƙatar hutawa ka je ka huta."  ta na rufe baki ya miƙe gami da cewa "To Ummi"  shima dama jiran kaɗan yake,  cikin sauri ya bar sashin Ummi a memakon ya nufi Ɓangarensa sai ya yi Ɓangaren Hadimai ko zai ga Fateema, cikin sa'a tin kafin ya ƙarasa ya ganta a hanya ta raguɓe a jikin bango ta yi lamo! ita ba kuka ba ita ba Bacci ba ita ba Ido biyu ba, "Salamu Alaiki Fateema!"  ya faɗa gami da zuba mata idanu.  cikin sauri ta ɗago tare da wani sassanyan murmushi murya a cunkushe ta amsa da cewa "Walaikassalam!"  Ya murmusa gami da cewa "Meke damunki cikin kwana biyun nan? ko akwai abin da ya faru ban sani ba?"  girgiza kai ta yi ta ce "A'a Ranka-yadaɗe ba abin da ya faru, bansan me yasa ba kawai fargaba nake ji a koda yaushe, Don Allah ka koma kar a ganmu tare"  "Akwai wanda aka bawa kiwona ne?? ki ƙyalesu ki yi abin da ya shafeki, ki riƙe Addu'a ki dena sanya tunane tunane a Zuciyarki.  ta gyaɗa kai alamar ta gamsu, shiru ne ya biyo baya sai aikin kallonta ya ke yi ita kuwa ta yi ƙasa da kai, kwarjinin da yake mata tin da ne ya dawo yau don kuwa tin da ya fara janta a jiki ta manta matsayinta gareshi, sai yanzu da Zuciya ba ta da ƙashi ta ke raya mata wani abu mara yuwuwa akansa.  jin Shirun ta yi yawa ya sa shi cewa "Idan Anyi Magrib ki sameni a Turakata, na samu wani labari da ya shafi Abhina, za mu tattauna akai"   ta gyaɗa kai gami da raka shi da ido  har ya ɓacewa ganinta. Sassanyar ajiyar Zuciya ta sauke a ranta ta na aiyana Allah i sa  itace wannan Ƙasƙantacciyar da ya gani a mafarkinsa.

Fiddha sai haki ta ke  ta na tafiya ta na harɗewa sai Wuridin Zuci ta ke yi, ta nufi Fadar Sarki Abraham, ta na zuwa ta kwashi Gaisuwa ya amsa sannan ya bata damar ta yi magana don ya ga bakinta sai motsi ya ke yi, kuma ya san Bincike ya sa ta.  ta gyara bakinta kafin ta ce  "Ai Ranka-yadaɗe ko shakka babu Ƙauna ce a tsakanin Yarima da wannan Hadimar Fateema, don kuwa tin da ka sa ni bincike akai na ke ankara da haɗuwarsu ko yau ma haka, kuma yanzun ma ya ce ta same shi a Turakarsa, Allah i sa ma Alkairi za su tufka a Turakar, kuma nakanji su na yawan magana akanku Ranka-yadaɗe ba na shakka akan cewa shirinsu akanka ba Alkairi bane"   Sarki Abraham ya murmusa Kafin ya kalli Waziri ya ce "Ka ji  Abin da Yarima Rooh ya faɗa gaskiya ne, sai mu san Matakin Ɗauka,   kuma Fiddha  anyi ƙoƙari sosai don haka za a samu Tukuici, amma yanzu a ƙara bibiyarsu don ƙara tabbatarwa."  cike da farin ciki ta yi godiya ta tashi ranta fess,  

Waziri ya ce "Lallai Yaro, a koda yaushe girma ya ke yi ya na ƙara  ganin damarmu, yanzu har ji yake zai iya ja damu??"  Sarki Abraham ya ce "Hmm ka barshi kawai, ko farcena bai isa ya taɓa ba." "To wai Ranka-yadaɗe na ce tinda mun yi aike Masarautu sun ƙi yarda kuma Allah ya sa mu ka samu ya na son wannan Baiwar me zai hana mu Aura masa ita??"  Waziri ya faɗa cikin ƙasa-ƙasa da murya, tsabar gulma har wani ranƙwafawa ya ke yi, Sarki Abraham ya ce ''Za mu ƙara bincikawa wasu Masarautun, abin da na ke so ka fahimta shine,  Ba za mu taɓa yarda mu Aura masa wadda ya ke so ko wadda ta ke son shi ba, ina fatan an gane?"  Waziri ya ce "Ƙwarai kuwa ai ana faɗa na Fahimta, hakan za a yi, bari a dawo da saƙon wannan Masarautar ta ƙarshe idan ba su Amince ba sai mu sake shiri."  Sarki Abraham ya jinjina kai sannan su ka ci gaba da tattaunawa.

Moomin 

Salma

Ta daɗe a kwance ta na malelekuwa sannan Magenta ta fito daga cikin Dajin, itama ta mugun sha wahala ta na zuwa ta kwanta ta na hutawa.

Sai da su ka yi bacci sosai a gurin kafin Kyanwar ta farka ta hau kan Noor ta na ƙoƙarin tashinta,  a hankali ta buɗe idanunta wanda su kai wani mugun nauyi ta zuba akan Kyanwar tata, farin ciki ne ya lulluɓe ta da ta ga Magen don kuwa a tunaninta ma Dajin ya cinyeta.   tashi ta yi ta zauna ta kwanto jakarta ta bayanta ta ɗakko ruwa ta sha sannan ta Bawa Kyanwarta su ka tashi su  ka ci gaba da tafiya don komawa Cikin Masarauta, kasancewa ba cikakkiyar Lafiya gareta ba ya sa ba ta iya sauri a hankali ta ke tafiya har Allah ya maidasu gida lafiya.

Akhi Usman ya na zaune ya zuba tagumi ya na jiran dawowarta, Ummu Noor kuwa ta shiga cikin gidan Don aiwatar da aiyukanta da ta ke yi ana basu ɗan Abinci ko kuɗi.  Ko Sallama ba ta iya yi ba ta na shigowa ta zauna jikinta duk a mace.  Cikin sarewa Akhi Usman ya ce "Noor ya na ganki haka? me ya faru??"   lumshe ido ta yi sannan ta ce "Daji ya kusa cinye ni yau, wata Murya na ji ana ta kirana, ba don Siha (Magenta)  ta hanani amsawa ba da na amsa, Allah ne kawai ya fito damu lafiya daga cikin Dajin nan don kuwa ba a hayyacina na fito ba, sai da mu ka yi bacci a gurin ma sannan mu ka iya tashi mu ka yo gida."  "Allah ya temaka ai da kin amsa Allah ne kaɗai ya san abin da zai faru, Allah ya ƙara kiyayewa, amma kar ki ƙara komawa Dajin nan, mu haƙura zuwa nan gaba ai tinda Ummu Noor ta na aikatau za mu samu mu tara Dukiyar har mu Bawa Jakadiya idan kuma ba haka ba sai dai mu haƙura don ba na son abin da zai taɓa lafiyarki"   "Hmm!! ba zan taɓa haƙura ba har sai in numfashina ya ƙare, kuma da iya abin da Ummu Noor ta ke tarawa ba za mu iya tara Dukiyar bawa Jakadiya Gameela ba,  Ka bar komai a hannuna Abu Noor ni zan samo kuɗin, amma ba'a Dajin ba, bari in samu jikina ya yi ƙwari.   

"To a ina za ki samo??"  "A cikin Dukiyar Masarautar nan zan samu, abin da mun san inda su ke ajiye Dukiyar?  kuma sai mu zuba ido mu na gani ba za mu taɓa ba?" 

Akhi Usman ya murmusa gami da cewa "Kin yi tunani me kyau, amma ki taka a hankali kar su kama ki." ta gyaɗa kai sannan ta miƙe ta nufi Gurin wanka don rage Ƙasar da ta ke jikinta.

A ɓangaren Sarauniya Ameena da Gimbiya Zaina, shirin Fitar Gimbiya daga Masarautar shi su ka kama kan jiki kan ƙarfi.  

a ɓangaren Sarki Zunnur ma ya gama haɗawa Sarakuna da Ƴaƴansu shagali ƙawatacce, yanzu rakanu kaɗan su ka rage Shagali ya gudana, a cikin Sarakunan Nasa Tawagar Ɗayansu har ta sauka a Masarautar Moomin.

Washegari 

Salma Allah ya kawo mata sauƙi ta samu lafiya tangaran sai dai akwai kakkarcewa  a jikinta da ƴan ciwuka,   wunin Ranar ta ƙare shi a Ɓangaren da Sarauniya Hakima ta ke Ajiye Kadarorinta  Irin su Kuɗi  Dunƙulallun Gwal Azurfa  Sarƙoƙi da Zobuka da sauran abubuwa iri-iri, Binciken ta yadda za ta sata ba tare da kowa ya sani ba ta ke yi, kuma ta kammala lafiya ba tare da rashin sa'a ba.

Misalin Ƙarfe 03:00 Na dare   ta tashi, ta ɗaure Fuskarta kamar yadda ta saba  sai iya idanunta ake iya gani, ko takalmi ba ta sa ba ta ɗauki Fankon jakarta ta fata bayan ta zare tarkacen ciki sannan ta nufi sashin

Saɗaf-saɗaf  da ta ji alamun motsi ko ba na mutum ba sai ta yi sauri ta ɓuya, kasancewar ta saba Sata  ba ta sha Wahalar shiga ba, Mutum Ɗaya ne su ka yi IDO HUƊU da shi wanda bai yi bacci ba  ya na aikinsa na gadi, shima da salon yaudararta   ta yaudare shi ta sille, Kasancewarta Kyakkyawa ko iya Ƙwayoyin idanunta ma Namiji zai iya shagala gurin kallonsu,  sai da ta yi masa Alƙawarin gobe za ta dawo su shuka tsiyarsu shi da ita  kuma shi ma ba zai faɗawa kowa ba sannan su ka  lamunce wa juna ta wuce.

Ba ta ɓata lokaci ba Ta taƙe Jakarta mankass sannan ta fice, Mutumin nata ya  bita  don yi mata magana ta samu wani Icce ta sambaɗa masa ya baje a gurin   ita kuma ta ci gaba da tafiya.

Akhi Usman Da Ummu Noor sun yi matuƙar farin ciki da Samun Nasarar Satar da ta yi.

Washegari tin Asbahi  ta fice daga Masarautar domin haɗuwa da Ƴan Kasuwar da ta ke Fansarwa abin da ta samu ko Halak Ɗinta wanda ta ke nema a Daji ko na Sata.

Zuwa Azhar ta dawo cikin Masarauta tare da Dunƙulalliyar Dukiya wadda ba ta yi kama da ta Masarautar ba  bare ma ayi zarginta, Ta na dawowa Akhi Usman ya Warewa Jakadiya Gameela tata sannan ya nufi inda su ke haɗuwa.

Bai dawo ba sai da su ka gama magana kaf.

Gobe ne Taron Sarki Zunnur ya kama, gabaki Ɗaya Sarakuna da Iyalinsu sun baiyana,  Moomin ta san ta yi baƙi don kuwa ko'ina hada-hada ake yi ba kama hannun Yaro Masu girki na yi masu Tsara biki na yi, Masu abin kuwa Shagalinsu kawai su ke yi.

Tin Farkon dare kafin ya yi nisa

Gimbiya Zaina ta shirya tafiya 

goge hawayenta ta yi kafin ta ce "Karki damu Ummi zan dawo in sha Allahu."  Sarauniya Ameena ta ja numfashi kafin ta fara binta da Addu'o'i, da haka su ka yi sallama Gimbiya zaina ta ɗaure fuskarta sai iya idanunta ne a waje sannan ta fice.

Kasancewar a yamutse Masarautar take ya sa ba ta sha wahalar fita ba  don kuwa ba ruwan kowa da kowa,   kowa harkar gabansa ya ke yi.

a bayan gari ta haɗu da Jakadiya Gameela da Wakilin Kiwo  tare da Danƙareren Ƙoshashshen Doki wanda za ta hau.

ba ta jira komai ba su ka yi  sallama ta karɓi guzurin da su ka haɗa mata ta yi gaba.

Paid Book ne

Book 1   VIP 300 NOMARL 250  Idan Kati ne 300.

Book 2    VIP 300   Nomarl 250  Kati 300.

COMPLETE   1-2  500   

Don ƙarin bayani   09079885632

_____________________________________

2GB   550. 3GB  840

AIRTEL 500 MB 160.

1GB 290. 2GB 580.

3GB 870. 4GB 1,150

 5GB  1,450

GLO. 500MB 170

1GB 300. 2GB 600

3GB 900. 4GB 1,200

 5GB 1,500

9MOBILE.  500 MB 130

1GB 250. 2GB 500 

3GB 750. 4GB 1,000

5GB 1,250

Account No:  8067123232

Account Name: Halima Ukashatu Abdullahi

Bank Name : Opay Bank

 WhatsApp Number or Call:  09079885632

___________°____________°__________

_Akwai ingantaccan maganin🌴🌴 gyaran nono na hausa, ga wanda yake da bukatar maganin zai iya tuntubar wannan number...... 08089965176  domin karin bayani,  maganin ya samu lambar yabo saboda ingancinsa, yana amfani sosai domin yana ciko da nono yana kuma sanya k'iba dai misali, babu almundahana babu cuta babu cutarwa sahihin magani ne, idan kin shayar sau goma, ina mai tabbatar miki da cewa daga ranar da ki ka   fara amfani da   maganin zaki ga sauyi,  domin yana gyara mace, zawarawa da 'yan mata kuma kada a barku a baya za ku iya mallakar naku maganin domin in ganta kanki, bahaushe yace idan kana da kyau ka kara da wanka!...ga masu bukatar sari ko sayan d'aya muna KANO muna turawa kowane gari  2k kacal zaki mallaki naki kafin ya kare wallahi sai kin ga sauyi.......*SIYAN NAGARI MAI DA KUDI GIDA*! Idan matsalar nono kike fama da ita kukanki ya 'kare da ikon Allah. Please don Allah duk wacce ta san ba siyan maganin za tayi ba kada ta dauki number ko ta kira waya, kada mu 'batawa kai lokaci🙏🏻_

_*infection*_

_Muna da magungunan sanyi sadidan! wanda yake kassara kowane irin sanyi na fili da boye!  infection yana karya garkuwar jikin dan Adam yana dakusar da kowace irin mu'amula mussaman ga ma'aurata, sanyi ko wane iri kike/kake fama dashi da izinin Allah idan anyi amfanin da irin maganinmu za'a dace_ _*SAI AN GWADA AKAN SAN NA KWARAI*_

Ayeesha Abdulkareem

*INDO CE..*

Za ki tsaya kallon ruwa kwaɗo ya yi miki ƙafa,  Zuciyarta ta raya mata, dawowa ta yi haiyacinta   ta riƙe ƙugu ta na tunanin ta inda za ta fara,  ɗan shafar dokin ta yi kafin ta ce "Ka yi haƙuri zan tafi na barka a Dajin nan, ba lallai ka ƙara ganina ba ma.''  mayafinta ta cire ta haɗa da ƴan komatsenta ta ɗora akan wata babbar bishiya yadda ba wanda zai iya lura da su. barbaza gashin kanta ta yi sannan ta sunkuyawa  ta fara tafiya cikin sauri, lokacin da ta isa ƙofar Masarautar ba su fi sauran Mutum ashirin ba,  cikin sauri ta turmutsa tsakiyarsu  ta na zazzare idanunta wanda gashinta bai bada damar a gansu ba.  cikin sa'a ta wuce sukuf ba tare da an ankara ba sai dai abin da ya tashi hankalinta wani babban ɗaki me mugun duhu ta ga an watsa su, sai da aka gama zuba su tas sannan aka ja ƙofa aka garƙame, takaici da baƙin ciki kamar ya kasheta, ita kaɗai sai rafka tsaki ta ke yi.

 A tsakiyar Masarauta kuwa kiɗe-kiɗe  da raye raye ake yi sabi da murnar dawowar Yarima Jayden,  Sarki Zamwal ya sha giya har ta yi masa karo amma ya ƙi ya dena sha, Gimbiya Rubaina anci ado iya Ado sai murmushi ta ke yi ita kaɗai, ta na ganinsa ta miƙe ta wani zuba masa ido kamar wanda ba ta  taɓa gani ba,  bai bi takan kowa ba ya nufi inda take ya tsaya a gabanta su na fuskantar juna, hawayen farin ciki ne suka kwaranyo kan guskarta, ya murmusa gami da cewa "Ba na dawo ba? me yasa za ki yi kuka ko ba ki so na dawo ba ne?"   rungumeshi ta yi da ƙarfin ta yi wani lakur  sai sauke ƴar ajiyar Zuciya take, shi kuwa Yarima Jayden shauki ya gama ɗibarsa ya wani lumshe ido ya na shafar gadon bayanta.  Findu ce ta katse su da cewa "Mu ba za a kula mu ba?" Juyowa ya yi ya na murmushi ba tare  da ya yi magana ba, ta murmusa gami da cewa "Ka je kai wanka ka shirya sabi da Shagalin da Sarki ya shirya."   gyaɗa kai ya yi kafin ya kalli Rubaina da ta bi ta maƙalƙale shi, "Rubai mu je ki shirya ni"  ya faɗa murya ƙasa-ƙasa.

Janye jikinta ta yi daga nashi sannan ta riƙe masa hannu su ka yi ciki.

Moomin 

komai a yamutse yake har yanzu.

Sarauniya Hakima Sabi da takaici ta kasa ma fitowa daga Turakarta, ko me za ta yi a ciki ta ke yi, duk wanda  ya nemeta sai ta ce ba ta da lafiya.

Sarauniya Ameena

Cikin takunta  na Ƙasaita  ta yi sallama a Turakar Sarki Zunnur, ya amsa sannan ya kauda kai, Ta ƙaraso  ta zauna a gefensa ta  zuba masa idanu, ta ɗan ɗebi lokaci kafin ta ce "Shugaba!  na san abin akwai ɓacin rai, amma don Allah ka yi haƙuri, raina ne ya ɓaci shi yasa na yi gangancin marin kyakkyawar Fuskarka a gaban Jama'a,  Tuba nake Me Martaba."   ya murmusa kafin ya ce ''Ba ki da laifi Sarauniya  Duk yawan laifin nawa ne, domin Darajarki ta fi ƙarfin zagi ko da a bayan idona bare a gabana." ta saki wani ƙasaitaccen murmushi gami da cewa "Na san ba za kai fushi da ni ba, amma ni ina fushi da kaina, kuma Sarauniya Hakima itace ta assasa komai."  "Nasan da hakan Sarauniya, ai ba ta yarda da magana ne da ba ta aikata ba.     "To yanzu meye abin yi? ka ga dai ido da ido Gimbiya ta gudu, gashi kimarka ta zube a gaban Mutane, gaskiya abin baiyi daɗi ba, yanzu haka Duniya za ta kalleka a matsayin mara Daraja, ba ka dace da hakan ba, gaskiya in da nice kai sai na ajiye Sarautar ko kuma na kulle kaina a Ɗaki, musamman ma da ba ka da lafiyar nan ai kamata ya yi ace ba ka fita Fada sabi da Ƴan Sa Ido.   Baƙin ciki da takaicin da su ka lafa suka ƙara tasar masa, ya ji ina ma zai iya ya kashe kansa ya huta sai dai bai shirya Mutuwar ba gwara rayuwar, Ya ma rasa abin cewa don kuwa wani nannauyan abu ya tokare masa maƙoshi.  bai ce ƙala ba ita kuma ba ta fasa magana ba, sai da ta tunzura shi ta tabbatar ya hau sannan ta tashi ɗungus-ɗungus ta bashi guri.

Daga inda ya ke zaune sai Gado don kuwa jikinsa ya burkice.

Bayan wasu ƴan lokuta da fitarta  ta ƙara turo Hadimar da ke kula da sashinsa ta duba mata halin da yake ciki, ta samu kyakkyawan labari don kuwa  Ciwo ya ɗarsar masa.

Munwaz

Washegari 

Gimbiya Zaina ta na zaune sai miƙi-miƙi take da ido  ta ga an buɗe ƙofa, Mata ne tare da wasu zaratan Samari su ka shigo  gabaki ɗayansu ba wanda za ka kalla ka ce zai ɗan yi imani.

Kaya su ka ajiye kafin Matan su ka buɗe su ka fara rabawa da ɗaiɗai da ɗaiɗai, idan aka baki sai ki yi waje, daga nan wasu za su tasaki zuwa wani Ɓangaren acan ne za a basu ruwa su yi wanka sannan su saka kayan da ake basu.

Gimbiya Zaina

ta ƙara girman Ido sabi da firgita, tsoronta ɗaya su zo bata su ce ina ta samo asali.

Daa baya za ta yi sai kuma ta ga idan ta zama ita kaɗai abin zai fi yawa don haka ta turmutsa ta shiga sahun gaba.

Ƙare mata Kallo matar ta yi sama da Ƙasa kafin ta saki Murmushi ta miƙa mata kayan,  Gimbiya Zaina ta fita cike da Murnar ta fito Ƙalau.

A gurin wankan kuwa ta sha wuya don babu tsaro Mata ne turmus kowacce ta na nata wankan  Kasancewar ba ta saba ba ya sa Ta kasa yi sai da ta ga Ba Sarki Sai Allah.

Daga gurin wanka aka tasa ƙeyarsu zuwa wani Ɓangare aka rarraba musu maka-makan ɗakuna, a duk ɗaki ɗaya akan zuba Mutum kamar Arba'in.  Gimbiya Zaina ta ga takanta don kuwa duk wannan Badaƙalar ba ta taɓa zaton za ta fuskanceta ba a duk rayuwarta, Kamar ta yi kuka amma in ta tuna abin da ya kawota sai ta maze, gashi ko Sahun Ƙafar Yarima Jayden Ɗin ba ta gani ba bare fuskarsa, a yanzu kuwa ba ta da Muradin da ya wuce taganshi su yi IDO HUƊU da shi.

Washegari 

aka ɗebi wasu a cikinsu aka  raba musu aiyukan bauta na wahalar da za su dinga yi,  Gimbiya Zaina kuwa Murna ta ko'ina don ba'a lissafta da ita ba.

Ayeesha Abdulkareem 

INDO

Cikin Masarautar Moomin.

Washegari tin Safe Sarauniya Ameena ta ke a sashin Sarki, sai hidindimu akeyi da ita, sakamakon da   da sai dai ta zuba musu ido ta yatsine fuska.

Har Mamaki Sarki Zunnur ya ke yi don kuwa bai zata za ta sa hannu a cikin shirye shiryen Taron ba, kuma har ransa ya ji daɗi har sai da ya kasa ɓoyewa ya nuna mata farin cikinsa.

Bayan wani Ɗan Lokaci Taro ya yi Taro Tattaunawa ta fara gudana a tsakanin Sarki Zunnur da Iyayen Yarimomin da ya tara.

Kallon Sarauniya Ameena ya yi ya na murmushi ya ce "Sarauniya Ameena, ku ne mafi kusanci da Gimbiya don haka Aje a Tawo da ita domin gudanar da Abin da ya tara mu a wannan Guri."  Sarauniya Ameena ta yi wani Malalacin murmushi a Ƙasaice ta miƙe, ta na narka masa idanunta wanda ke ƙara rikita masa tunani, Cikin Muryarta da babu hayaniya ta ce "Ranka-yadaɗe Mijin Sarauniya Ameena! ina Umartar Sarauniya Hakima da Uwar Ɗakin Wazirinka da su tashi mu je tare, domin Gimbiyarmu Ƴar Gata ce Ƴar  Daraja, bai kyawu ace ni kaɗai ce zan keto da ita cikin wannan Taro ba."  Sarki Zunnur ya jinjina kai ya na murmushin farin ciki har cikin ransa.

Sarauniya Hakima ta maka mata harara aranta ta na cewa "Dama shiru na yi in ga gudun ruwanki, ni da Ƴata amma tsakanina da ita sai hange."  Rankayawa su ka yi  zuwa sashin Gimbiya Zaina Sarauniya Ameena ce a gaba su na take mata baya,  Ko da su ka isa  sai Ɗakin su ka tarar Fayau, fuska a tamke da alamun mamaki Sarauniya Hakima ta zubawa Sarauniya Ameena idanu "Ina Gimbiya ta ke??  Ba shakka ba zan tuhumi kowa ba sai ke" Ta faɗa cikin tsananin Ɓacin rai.  Sarauniya Ameena ta ce "Ba ki da hujja ko dalilin da za ki tuhumi Sarauniya Me iko kamar ni, ki sauya tunani domin Gimbiya  Zaina ba Yarinya bace wadda sai an faɗa mata abin da za ta yi."  Tana kaiwa nan ta fice  cikin fushi, Sojojin da ke tsaron Gimbiyar ta fara Tuhuma amma su ka sanar mata ba su ganta ba, nan fa aka nufi sashin Sarauniya Ameenan  domin ba wanda zai yarda ba ta can.

duk yadda su ke tunanin abin ya wuce nan, neman Duniya anyi babu Gimbiya.  Sarauniya Ameena da S Hakima su ka koma  Fada.  Duk yadda su ka kai ga tashin hankali Sarki Zunnur ya fi su.  Sarauniya Ameena ta nemi Kujerarta ta matsayinta na Uwar gida a Gurin Sarki ta naɗe ƙafa ta na kallonsu Ɗaya-bayan-ɗaya,  S Hakima kuwa  ta kasa zama Idanunta sun wani kaɗa sun yi ja, a bala'in fusace ta ce "Wannan Azzalumar Matar taka itace ta assasa komai, Ba zan taɓa yafe mata ba kuma za ki ga abin da zan yi, Muguwa me baƙin hali, ai nasan dama da wuya in ba wani tuggun ki ka shirya ba.  A fusace S Ameena ta yi wani Gwauron tashi, kowa ya zata kan S Hakima ta yi amma sai su ka ga ta nufi Sarki Zunnur, kafin ya farga ta Zabga masa wani yayyajan Mari wanda sai da ya ga taurarin azaba su na gilmawa a cikin ganinsa,  ta na huci ta ce "Kai ne wanda zan hukunta  domin ka na ji ka na gani ta ke zagin kima da darajata."  Ta na rufe baki shi ma ya ɗaga Biyar ɗin yatsunsa ya watsawa Sarauniya Hakima.

  Sai da Shiru ta faɗo cikin Fadar na tsawon Mintina sun kai Uku kafin aka fara Hayaniya kowa na tofa albarkacin Bakinsa, Ɗaya daga cikin Sarakan ne ya miƙe cikin ɓacin rai ya ce "Mu Yadda mu kai Tunanin Moomin ashe ba haka take ba, abin ba daraja, gashi an nemi Gimbiya an rasa ƙarshe ma ashe lusarin Sarki ne a Masarautar, ba wanda zai so haɗa Alaƙa da kai domin Matarka ta riga ta fi Ƙarfinka.  ya na gama faɗe ya yi hanyar fita Ɗansa ya mara masa baya.

Kowa tofin Alatsine yake akan lamarin, kowa ya tashi ya sirare da ɗaiɗai da ɗaiɗai, Baƙin ciki kamar ya kashe Sarki Zunnur da S Hakima .

Kafin kace Ƙifff Masarautar ta mugun yamutse, duk gari ya ɗauka  An Mari Sarki, masu dariya nayi masu takaicin kasancewar sa Sarkinsu su na yi.

Noor Salma ce ta kece da dariya kafin ta ce "Abhu Noor, wannan dama ce ta samemu ta yin abin da ya ke gabanmu ba tare da an gane waye ya kashe shi ba, tabbas Kwanan Sarki Zunnur ya ƙare."  ta ƙarasa maganar ta na ƙara tuntsirewa da dariya.   Abhu Noor ya ce "Wannan haka yake Ƴata ina Alfahari da ke."

Khaira

Y Salah da Hadima Fateema sun gama tattaunawa kenan Y Rooh ya shigo Turakar da sallama,  Sarki ya samu labarin  Haɗuwarsu hakan ya sa ya ƙara tura  Yarima domin Ganin Ƙwaƙwaf,  tsaye ya yi ya na kallonsu gami da murmushin mugunta,  Yarima Salah ya na kallonsa ya ɗauke kai.  Fateema kuwa ta kai matakin  ƙarshe a firgita  jikinta har rawa yake ta yiwa Yarima Rooh gwale-gwale da idanu.

"Cin Amanar Masarauta kake ko Salahuddin?"  Yarima Rooh ya yi masa tambayar cike da rainin hankali.  Fateema ya kalla tare da cewa "Tashi ki wuce  Ki gayawa Ummi   ta haɗa min Abinci kafin in zo."

Ta tashi sum sum ta fice kanta a sunkuye Yarima Rooh ya bita da wani shegen kallo.

Yarima Salah ya ce "Ko me nayi ba huruminka bane tinda ba taka amanar na ci ba, Rayuwa ta ce kuma ni nake da ikon tsarata a yadda nake so."  "Ni nake da hurumi akanka kuwa, a matsayina na Ƙaninka wannan abin kunyar ai ni ya shafa, ka ma rasa wadda za ka jajibo sai Baiwa, ni ba ka san ma na tsani Yarinyar nan ba Munafuka.   Cikin mugun ɓacin rai Yarima Salaah ya ce "Kar ka ƙara zaginta, kuma da ka tsaneta ai ga ta nan ka kasheta ka ga in zaka ƙara kwana."  "To in banda abinka in na kasheta kasheni za ka yi?  ba abin da zai faru na kasheta kuma na kashe banza.     "Wallahi Tallahi ka ji na rantse indai ka kasheta sai na kashe ka,  Kuma ko a yanzu ina zuba ido in ga wani abu ya faru da ita ba kai ba ko Abhi  ne ya taɓa ta sai anga ɓacin raina, na gaji da wannan Ƙabilancin naku.    Yarima Rooh ya dafe kansa da ya fara juyawa sabi da jin kalaman Yarima Salaah, Zuciyarsa ta shiga bugawa da sauri sauri,  "Ni za ka kashe sabi da Baiwa??, ba ma ni ba har Abhi kake faɗe??"  "Ƙwarai da gaske Fateema rai gareta ku ma rai gareku, kuma  fansar rai rai ne.

Yarima Rooh ya kasa magana, abin ya matuƙar bashi mamaki, lallai abin ya yi ƙarfi da yawa dole ne ya faɗawa Abhi ya nemi matakin ɗauka.

Yarima Salah ya miƙe kafin ya ce "Idan ka so ka zauna idan ka gaji ka tashi, ni na tafi gurin Ummi.

ya na gama faɗe ya yi gaba,  Jikin Yarima Rooh har kakkarwa ya ke yi don kuwa ya firgita sosai, ashe dai da gaske ne me haƙuri bai iya fushi ba.  Ya na komawa wajen Sarki Abraham  ya fashe da kuka ya shiga labarta masa abin da ya faru har da ƙari da ƙare ƙare.

Ran Sarki Abraham ya bala'in ɓaci, ya ma rasa wane irin mataki zai ɗauka akan Yarima Salaah da shi da Fateeman, a daren  ranar  ko a cikin baccinsa ba abin da yake gani sai  Yarima Salaah da Fateema sabi da ya sa tunaninsu a ransa,  washe gari tin safe ya tarkato Abokan shawararsa su ka fara tattaunawa don a cewarsa nan gaba Yariman kashe shi zai yi.

Moomin

S Hakima ce zaune ta na ɓarza kuka kamar ƙaramar yarinya Sarki Abraham kuwa ya kasa zama sai zirga zirga ya ke yi, muryarta ce ta katse masa tunaninsa "Allah ya isa Tsakanina da ku da kai da Matarka, dukkanku Azzalumai ne, ka sani  ita ce ta zuga Gimbiya ta gudu amma don na faɗa shine don ta mareka sai ka mareni, ni laifin me nayi? ka sani amma sai ka dinga take sani."  "Ni yanzu duk ba ta wannan nake yi ba, a samu a ga Gimbiyar shine, kin sani dai Ameena ta fi ƙarfina nima ban san ya akai nake yi mata biyayya ba, kinsan kuma ba ta son raini me yasa za ki dinga gaya mata haka?? kin ga yanzu maganarki ce ta jaza min ta zubar min sa kima da darajata a idon duniya, Sarauniya Ameena kinsan halinta me yasa za ki dinga faɗen haka a gabanta?, ai har yanzu banga laifin da ta yi ba laifinki ne,  kinsan dai Gimbiyar gardama gareta idan ta kafe akan abu ba yadda za ayi da ita, to me yasa za ki dinga faɗen haka???"    "Innalillahi'wa'inna'ilaihirraji'un,  Sarki yanzu abin da za ka faɗa kenan??  Allah ka shige min gaba wallahi Matar nan ta cuce ni, me yasa ma na bari ka Aureta bayan ni zaka Aura?  gashi yanzu ta zamo min  baƙar ƙaddara, ta rabani da kowa bani da Ƴaƴan gashi Mijin ma ta ƙwace min, Zunnur ka tuna fa ni kake so ba Ameena ba, ka tuna fa ni ce na amince ka Aureta kafin ka Aure ni,  Zunnur ka tuna Alƙawarin da mu ka yiwa juna, Ka tuna fa ni da kai son junanmu mu ke yi ita kuma kawai fa aurenta ka yi, Allah na tuba wallahi abin da mu ka yi ne ya ke bibiyarmu Zunnur ka ji tsoron Allah akwai ranar Hisabi." cikin tsawa ya ce "Ya isa haka Hakima!!!!,  Me yasa za ki dinga tuna min abin da ya wuce??  Ameena ba ta isa ba ba ta isa ba na gaya miki idan abu ya wuce ba zai taɓa dawowa ba,  wannan wani abin ne daban, kar ki ƙara tuna min wannan abin in ba haka ba a bakin Aurenki ."   ido ta zazzaro kamar za su fito waje  ta na kallonsa cike da firgici  da mamaki, Tabbas Duniya Makaranta ce daga wannan ajin sai ka fita ka shiga wannan Ajin.

Jakadiya Gameela ce ta ce "Allah i baki Nasara wai  ba kwa ganin za a iya gano Gimbiya??"  "Ai yanzu ta yi musu nisan da ba za su ganta ba, yanzu aje a gano min meke faruwa a cikin Masarautar."   

miƙewa ta yi ta na cewa "To Ranki-yadaɗe"    Murmusawa Sarauniya Ameena ta yi gami da miƙewa hannunta harɗe a bayanta, farin ciki na ratsa ta ta ko'ina.

Kwanaki aka ɗauka ana bulumbituwar neman Gimbiya amma ba'a ganta ba, Mutane masu faɗa a ji na Masarautar sun bada shawara akan a bi Sahunta Hanyar Munwaz amma sai Sarki Zunnur ya ƙi, juyin Duniya   ya ƙi amincewa daga baya ma sai cewa ya yi duk wanda ya yi Hanyar Munwaz Ma sai ya kulle shi a Kurkuku, hakan ya sa su ka ƙyale shi don sun lura akwai ƙulalliya.

Gimbiya Zaina

 isarta Ƙasar Munwaz ta yi daidai da dawowar Yarima Jayden tare da tawagar Mata da ya ɗebo.

Tsam ta yi ta na tunanin ta yadda za ayi ta shiga Masarautar ba tare da an ganeta ba.  Dirowa ta yi daga kan dokinta  tare da ƴan tarkacenta, wata Zuciyar ta ce "Ki yi ƙoƙari ki shiga kafin su maida Ƙofar su rufe."  Da sauri ta ce   Kuma fa idan na bari su ka kulle shiga wahala za ta yi min, amma idan na je da kayana za su gane daga wani gurin nake.

kallon jikinta ta yi sai a lokacin ma ta lura  kwata kwata ba irin shigarsu ɗaya ba, da anganta ko da a cikin dubunsu take za a ganeta don su kayansu ɗan uwan tsirara ne   ita kuwa har da Ɗan Gyalenta.  tsoro ne ya ɗarsu a Zuciyarta hakan ya sa ta fara shakkar shigar,  gashi sai shigewa su ke yi har sun kusa wuce.

Khaira

Kamar Yadda Sarki Abraham ya sa a tara kowa a Fada, hakan aka yi abin da ya rage jin ta bakinsa.

Sai da Yarima Salaah ya shigo Fadar Sannan Sarki Abraham ya yi muimui da baki ya fara magana "Wani abu mara daɗi ya na faruwa tsakanin Ɗana Yarima Salahuddin da Hadima Fateema, wanda har abin ya yi tsaurin da dole ne mu ɗauki mataki akai, don haka  a bisa Nazari da shawarwari Namu Na Fitarwa Fateema Miji Gobe Ranar Jumu'at in sha Allahu za mu Ɗaura mata Aure a Masallaci, shi kuma Yarima Salahuddin daga gareni zai fuskanci hukunci a matsayina na Mahaifinsa."    

Waziri ya ce "Abubakar za ka iya fitowa domin Gabatar da kanka ga Jama'a nasan itama Fateema za ta ganka."  Abubakar ya fito ya na ta murmushi ya ƙara jaddada godiya ga Sarki Abraham da maƙarrabansa. 

Sarki ya ɗan yi gyaran murya kowa ya nutsu sannan ya ci gaba da cewa "Nan ba da daɗewa ba shima Yarima Salahuddin za ku ga Matarsa  don shima Auren ne Mafita a gareshi."     Yarima Salah da yake ganin rayuwar tana juya masa ya miƙe  ya bar musu Fadar su ci kansu,   Waziri ya murmusa murya a can ƙasa ya ce "Sarki ka ga dai Ya tashi ya gudu ma ya maida mu Ƴan iska."  Sarki Abraham dai bai ce komai ba sai murmushin jin daɗi yake  ya na murnar ya samo maganin Ɗan Nasa.

kai tsaye sashinsa ya nufa ya nemi guri ya zauna  ya zuba tagumi da hannu biyu, Allah Gatan Bawa, shi kuma Mahaifinsa zaɓinsa kenan  ya muzguna masa. 

Ya na ta tunane tunane Fateema ta faɗo kamar an jefota  Yayi saurin ɗagowa ya na kallonta, kuka ta ke yi me tsuma Zuciya  ta na binsa da kallo, ji take kamar ba wanda ya isa ya rabata da shi sai dai kash koda ba a shiga tsakaninsu ba ita kaɗai ta ke abinta shi ba sonta yake ba.

Cikin sauri ya miƙe ya nufi inda take cike da damuwa ya ce "Kibar kuka Fateema"  Girgiza kai ta yi kafin ta ce "Dole na yi kuka, laifina ne ni ce na shigo rayuwarka  gashi yanzu na jawo maka fushin mahaifinka ya ce zai hukuntaka."    "Ba zai iya yin fushi da ni ba amma na san zai hukunta ni, ko iya shiga tsakanina da ke da ya yi ai ya yi min hukunci me tsauri fateema,  in dai don ni za ki yi kuka to na ce ki dena, Ina tare da ke ko ya rabamu ba zan bari rayuwarki ta wulaƙanta ba Alƙawari na yi miki.    Murmushi me tafi da wasu zafafan hawayen ta yi gami da ce "Ba zan iya ƙara zama a Masarautar nan ba, ka Ƴanta ni daga cikinta don Allah."  ba ta jira abin da zai ce ba ta fice, ya shafa sumar kansa kamar ya fashe da kuka,  zagaye ya shiga ya ya rasa ina zai sa kansa gabaki ɗaya duniyar ta yi masa zafi.

Moomin 

Jakadiya Gameela ce ta shiga Ɗakin Girke Girken cikin gida.  Laila me kula da Madafar ta taso ta na cewa "Jakadiyar Masu gida Allah i sa dai ba laifi Mu ka yi ba."  Jakadiya ta ce "A'ah ba laifi,  Sarki ba lafiya don haka ayi maza a haɗa masa Abincinsa, ga Ƴan Mata nan guda biyu masu kula da Sashinsa su ne za su karɓi Abincin yau."  Laila ta ce "Amma ai ba su ne na Da ba Waɗannan"  "Ƙarin Ma'aikata aka yi ke ba ki sani ba, ba kya ganin duk anyi baƙi ma a Masarautar? maza a haɗa kar a ɓata lokaci."  Laila ta ce ''To shi kenan"  bayan an Haɗa aka bawa Ƴan Matan da ta kawo, su  na fitowa ta jasu wani  loko murya ƙasa-ƙasa  ta ce Ƴaƴan nan ku koma ku ce ta haɗo wani kalar wannan duk sun yi kaɗan  za ku dawo ku same ni anan,  ba za su iya yi mata gardama ba don haka su ka koma, kafin su dawo ta Gama abin da za ta yi a ciki ta gyara, su na zuwa ta ce "To ku ɗauka mu tafi, ya na gama cin Abincin ku ɗauke akai a wanke Kwanuka, in banda Abin Laila ma ai ko wannan da ta ƙara haɗawa ma ai ya yi kaɗan."  ba su ce mata komai ba face bin Umarninta, ko da su ka je Ɓangaren Sarki Zunnur sai ta waske ta yi Ɓangaren Sarauniya Ameena ta barsu da Abincin.

Sarauniya Ameena ta ganta kamar mara gaskiya hakan ya sa ta tambayeta abin da ta yi, cikin sauri ta ce "A'a Ba komai  ni da yake Sarki ba lafiya shi yasa duk na rikice, Allah i jiƙan Baban Marayu bawan Allah!" Sarauniya Ameena ta zuba mata ido gami da cewa "Mutuwa ya yi??"  saurin gyara bakinta ta yi ta ce "Ya bashi lafiya na ke son cewa, ai ko bai mutu ba ma sai mun nema masa Rahma Ranki-yadaɗe".    Sarauniya Ameena ta murmusa,  Miƙewa Jakadiya ta yi ta na cewa "Ba ri in ɗan zagaya in dawo."   kai tsaye  Ɓangaren Talakawan gidan ta nufa amma waɗan da su ka shafi Sarautar acan ne Akhi Usman ya ke.

Munwaz

Cikin kwanakin da Gimbiya Zaina ta yi har ta ɗan fara sabawa da halaye da Al'adunsu don ta yi ƙoƙari sosai wajen gane duk takunsu gudun kar ta yi saɓani da nasu sai dai zaman ba daɗi, ita ma an lissafata a cikin masu aiki hakan ya bata damar ƙara ganewa idanunta abin da ba ta sani ba, sai dai har yau ba ta sa Jayden a idanunta ba.

da daddare ta na kwance idanunta a rufe  ta na son yi bacci amma ya ƙi Ɗaukarta, kamar daga sama ta ji ana tattaɓata ta yi saurin buɗe ido  su ka yi IDO HUƊU da Wata Mata sai murmushin zalumci take, ranƙwafowa ta yi akan Gimbiya ƙasa-ƙasa ta ce "Ga kaya ki saka zan je in dawo gurin Sarki zan kai ki, ke kin samu damar da ba kowace ke samu ba." Rass Gabanta ya yi wata mummunar faɗuwa, hannuna na kakkarwa ta karɓi kayan ta na ƙara bin Matar da ido, ita kuwa Matar ta gyaɗa mata kai alamar tabbas  za ta dawo, "A'uzubillah! yanzu kafiran nan nufinsu Zina za a kaini Sarki ya yi dani?" ta jefawa kanta tambaya tsoro da tashin hankali su ka risketa lokaci guda, lallai yau ta shiga bala'i, ba ta san lokacin da kukan Nadamar zuwanta ya ƙwace mata ba, dama rayuwar duk ta isheta tsarinsu duk ba abin Arziki.  Jin shashshekar kukanta ya sa ta kusa da ita ta tashi ta na kallonta cike da tausayawa ta ce "Me akai miki?" Gimbiya Zaina ta fara share hawayen ta na cewa "Wai gurin Sarki za a kai  ni" ta ƙarasa ɓaganar ta na ƙara wani sabon kukan, Budurwar ta kama dariya  kafin ta ce "Daga ina aka kawo ki??"   Zaro ido ta yi don kuwa ta lura tambayar ta na nufin daga wane gida ko Masarauta take, Budurwar ta ce "Ai mu duk wadda aka ce za a kaiwa Sarki ita murna take domin kuwa idan ma ba Sarkin ba sai dai wasu daban daban, a Masarautar Munwaz in ba Sarki da Waziri da Yarima ba ba wanda yake da Aure, a bisa Al'adarmu kawai sai dai ka zaɓi mace ku dinga rayuwa tare, su kuma su Yarima Jayden da Gimbiya Rubaina  an yi Auren ne bisa sahalewar Gunki Gurmus aka ɗaura bisa Al'adar Masarautar Munwaz, amma na ga ke kamar taku Al'adar sai da Aure ake kwana tare ko?"  Gimbiya da abin ya gama tsumawa Zuciya ta goge ƙwalla ta ce "Kenan yanzu ba yadda zan yi sai an lalata min rayuwa??, ni a Al'adarmu ba'a haka mu Addininmu  akwai tsafta."  "Ai na lura ba irinmu bace ke, kema zuwa akai aka kamo ki??"  Gimbiya ta gyaɗa kai alamar Eh  Budurwar ta ce "Babana ya na ban labarin mutane masu irin Al'adarku, wasu Musulmi  Akwai wata Masarauta da ya ce min ta gagari Munwaz wai sunanta Moomin sannan kuma ya ce akwai wani abu a tsakanin Munwaz da Moomin ɗin sai dai ya ɓoye min har yanzu ya ƙi faɗa min menene Alaƙarsu."  Cikin sauri Gimbiya Zaina ta matso kusa da ita ta na cewa "Da gaske ya baki labarin Moomin??  amma me yasa ba zai gaya miki abin da ya faru ba?? abin ya yi muni da yawa ne haka?"        "Babana ya ce   duk wani Musulmi tin daga lokacin ne Ake kashe su a Munwaz, shi yasa ba sa shigowa Ƙasarmu, iya abin da ya faɗa min kenan, amma ya ce akwai babban Abu a tsakanin Masarautun,  ki tashi ki shirya kar Matar nan  ta dawo ba ta da imani don dai ta na sonki ne shi yasa ta ke ragwanta miki.      Gimbiya Zaina ta ƙara zagewa ta ɓare baki ta na cewa "Yanzu ba za ki temake ni ba??"  Budurwar ta ce "Da zan iya ni zan je sai ki zauna, amma idan mu ka yi hakan dukkanmu kashemu za'ayi, kuma Muguwar Matar nan  ta riga ta ganemu, ki yi haƙuri kawai ki je ai na lokaci Ɗaya ne, ba lallai a kuma kai ki ba sai dai wasu Manyan Masarautar tin da ke kyakkyawa ce."  Kasa magana Gimbiya Zaina ta yi sai aikin kuka na baƙin ciki da takaici, ta tashi ta canja kayan sannan ta koma ta zauna ta ci gaba da kukanta.

Ba daɗewa Matar ta dawo ganin ta na kuka ya sa Matar ta canja mata fuska ta haɗe rai garam,  ta tasa ƙeyarta Zuwa Ɓangaren Sarki Zamwal.

Khaira

Washegari  

Har Misalin Shabiyun Rana Ba wanda ya ga alamun Yarima Salaah, hankalin Ummi ya ƙara tashi, ta yi roƙon ta nemi Alfarmar amma duk a banza Sarki Abraham ya rufe ido ba ji ba gani.

Miƙewa ta yi ta nufi ɓangaren nasa, ya na zaune ya yi tagumi kamar wanda aka kafa sai tunani ya ke, cike da tausayawa ta kira sunansa, bayan  ya amsa ta ci gaba da cewa "Wai duk me ke faruwa haka ne??, Ka na son Fateema dama? amma me yasa ka na ganin Abin da Sarki zai  za ka yi shiru??"   "Ummi abubuwa da yawa nake tunani ciki kuwa har ina tantamar anya Abhi shine Mahaifina???"  Gabanta ne ya yanke ya faɗi har ƙasa ta yi saurin samun kujera ta zauna ta na kallonsa, "Ni ce Mahaifiyarka  shine Mahaifinka, ba wanda zai canja hakan Salahuddin! karka ƙara wannan tunanin sharrin Shaiɗan ne, dama na daɗe ina tsoron ya ɗarsa maka kokonto a Zuciyarka,  Kar ka yi tunanin duk wannan abubuwan da yake maka zai sa ka zama ba ɗanmu ba, Kai Ɗanmu ne Jininmu ne."  "Ummi na sani amma sai nake jin jikina ya na gaya min ba haka ba, abin nashi ya na yin yawa yanzu ba shi da wani Aikin yi sai Farautata a koda yaushe, kenan haka rayuwar Ɗa da Uba take??" "Salahuddin ƙaddarar kowa a rubuce take, kai ma taka ƙaddarar a haka take, kai fa me Imani ne Me ilmi na san ko ban faɗa ba ka sani,  ka bar wannan maganar ka gaya min gaskiya in dai har ka na son Fateema.   "Uhm!! Tabbas Ummi na Kamu da Son Fateema amma shi Abhi ba ya sonta, ki barshi kawai ya yi yadda ya so, ina ma saura bayan lokacin Aurenta ya riga ya yi, ƴan daƙiƙu kaɗan ne su ka rage, Na haƙura itama nasan ta haƙura kema ki haƙura Ummi don Allah, amma indai Gaskiya ce ina son Fateema"    Sarauniya Sadiyya ta share ƙwalla kafin ta ce "Yanzu kenan ba mu da ƙarfi a Masarautar nan? ya haɗa kai da wasu can  su ne Abokan shawararsa mu kuma ba mu da amfani!"  "Ki yi haƙuri Ummi komai zai wuce in sha Allah"   "Ba na jin akwai ranar wucewar Halayen Sarki domin ko da yaushe abin nasa gaba ya ke yi, ba mu da tasirin komai yanzu sai dai na zuba ido ina kallo ya raba ka da wadda kake So Salahuddin?" "Ba mu da ƙarfin da ya wuce Addu'a, ki bar kuka Ummi ki na Karya min Zuciyata.   miƙewa ta yi tare da cewa "Zan yi wani Abun ko da ba zai mana daɗi ba.

Kamar Yadda Sarki Abraham ya faɗa hakan ce ta faru, ana ta shirye-shiryen Ɗaurin Aure, Masallaci ya ɗau Niyya.

Fateema kuwa in banda kuka ba ta da aikin, ko Abinci ta ƙi karɓa ta ci sai fama ake da ita.

Moomin 

Su na zuwa ba Ɓata lokaci su ka gabatar da Abinci ga Sarki Zunnur,  Kasancewar su na da Yawa a sashin ana ta gyare-gyare  ya sa Su ka samu damarsu  Kamar yadda Jakadiya Gameela  ta tsara musu su ka gudanar da komai ba tare da sun nar Alamar da za'a gane wani abun ba.

a Ɓangaren Akhi Usman kuwa Jakadiya Gameela ta na zuwa su ka haɗu ta ce "Na gama Aikina, a bani sauran Dukiyata"   Akhi Usman ya ce "Ai sai na ga  gaskiyar Mutuwarsa sannan zan baki tinda ba haka mu kai da ke ba."   "To amma ai na zuba gubar ko?  kuma kasan halina dole ne zai ci, wai ma me Bawan Allah nan ya yi maka kake son ganin bayansa???"  "Keh!! Jakadiya in fito miki a Mutum, kar ki ƙara tambayata akan abin da ya shafeni, abin da nake son ji kawai Mutuwar Zunnur"   "Ai kuwa zai mutu, kwantar da hankali kawai za ka yi, ni bari in koma tinda abin naka ya zama gaka.

Bayan wani Ɗan Lokaci Jikin Sarki Zunnur ya ƙara rikicewa dan da nan Labarin ya zaga ko'ina, Sarauniya Hakima da Sarauniya Ameena ba a gane wadda hankalinta ya fi tashi, Malaman lafiya sun yi iya bakin ƙoƙarinsu amma abi  ya ci tira komai ƙara tsananta yake.

cikin ɓacin rai Sarauniya Hakima   ta ce "Kowa ya fita ya bashi guri ya huta, a barsa daga shi sai Masu kula da lafiyarsa, idanu ma su  yi yawa akansa su kaɗai ma sa ɗora masa ciwo"  ya yi maganar ta na kallon Sarauniya Ameena, jiki a sanyaye Sarauniya Ameena ta tashi ta fita hakan ya sa kowa ya Mara Mata baya, Sarauniya Hakima ta ce "Zan je in dawo ku kula da shi."  ta fita ta na sharar ƙwalla.  

bayan ɗan Wani lokaci Jakadiya ta shigo Turakar Sarauniya Ameena da gudu ta na cewa "Sarauniya Allah ya yiwa Sarkin Rasuwa, shi kenan mun lalace mun shiga uku."  a firgice Sarauniya Ameena ta miƙe ta na cewa "Ya Mutu????????"

Munwaz

Ya na zaune akan hamshaƙiyar Kujerarsa ya na shan Giya cike da farin ciki, ya na ganinsu ya sa dariya  ya na cewa "Da kyau na ji daɗi sosai"  Matar ta murmusa.  Gimbiya Zaina kuwa yanzu kukan Zuci ta ke yi  ganin ba ta da niyar tsayawa sai ƙara ciki suke ya sa ta cije ta ƙi tafiya, ai kuwa Mata ta na juyowa ta waska mata mari.  hawaye suka wanke mata fuska, yau taga ƙarshen rashin jin maganar iyaye  ta ƙi ɗaukar shawarar kowa ta ƙi jin maganar iyayenta, yanzu ba ta san a halin da suke ba gashi za a rabata da Mutuncin rayuwarta.

  Sai da suka dangana da bakin gado sannan suka tsaya Matar ta doka mata harara ta gargaɗi sannan ta yi waje.

 ta na fita Sarki Zamwal ya shigo sai dariya da murna  ya ke, kanta ya yi gadan gadan ta fara yin baya baya kukanta ya na ƙara tsananta, Sunan Allah take kira a cikin Zuciyarta tare da neman temakonsa,  ido ta rintse da ƙarfi jin ya cukumeta ya watsa kan gado ya bita ya danne,  ko motsin kirki kasa yi tai sabi da ƙarfinsu ba ɗaya bane shi ga abu ba kaɗan ba aƙalla ya yi shidanta.

